Прадмова
         Дарагія сябры! Калі  вашымі  любімымі  прадметамі  з’яўляюцца беларуская мова і літаратура, калі вы жадаеце паказаць свае веды на алімпіядзе па прадмеце,  то гэты дапаможнік менавіта тое, чаго вам не хапае для плённай працы і цудоўных адкрыццяў.
У дапаможніку, над якім працавалі настаўнікі беларускай мовы і літаратуры  Полацкага  раёна,  вы  знойдзеце  карысны  і  патрэбны  матэрыял  для падрыхтоўкі да аднаго з самых складаных конкурсаў алімпіяды  па  беларускай  мове   і  літаратуры – вуснага  выказвання. Акрамя гэтага, кніга  будзе  карыснай  для напісання школьных сачыненняў, водгукаў, пераказаў.
Структурна  дапаможнік  складаецца з  клішэ па самых  розных тэмах. Вам неабходна толькі прааналізаваць іх і  ў  патрэбны  момант  выкарыстаць  пры  стварэнні свайго  непаўторнага  выступлення. Мы спадзяёмся, што прапанаваныя клішэ падкажуць вам арыенціры, як выпрацаваць свой стыль афармлення думкі. 
Шаноўныя вучні! Калі вы ўважліва папрацуеце з матэрыяламі дапаможніка, то, мы ўпэўнены, што такі конкурс, як вуснае выказванне, стане самым любімым іспытам алімпіяды,балы, атрыманыя за іх, дазволяць вам стаць пераможцамі і студэнтамі ВНУ не толькі філалагічнага профілю.
Шчыра зычым поспехаў, удачы, натхнення!










Тэма 1.
Архітэктурныя помнікі Беларусі

УСТУП

Варыянт 1.
Я атрымаў у спадчыну
Спалены Полацкі летапіс,
Клёкат буслоў над Начаю,
Магілы дзядоў над Лепелем.

Сокалаў-Воюш
Там, дзе чалавек, – там і мастацтва. Чалавек не можа абысціся без прыгожага. І яно ўсюды акружае яго: і ў прыродзе, і там, дзе тварыў сам чалавек па законах мастацтва. Паглядзіце на нашу краіну ў яе сучасным выглядзе. Уся яна як бы сінтэз мастацкай творчасці. На тэрыторыі Беларусі знаходзіцца мноства архітэктурных помнікаў.Архітэктура Беларусі-гэта  летапіс народа ў дрэве і камені. Старажытныя замкі, ратушы, храмы з’яўляюцца адбіткам таленту народа. Архітэктурная спадчына Беларусі-невычарпальны калодзеж творчай фантазіі многіх пакаленняў, якія на працягу стагоддзяў стваралі непаўторны вобраз краіны. У культуры Беларусі спляліся разам раманскі стыль і готыка, барока і класіцызм, мадэрн і эклектыка.Так, усе ведаюць  Сафійскі Сабор, Каложу ў Гродне, Траецкае прадмесце ў Мінску, Мір, Нясвіж,  якія з’яўляюццавізітнай карткай Беларусі.

Варыянт 2.
    Архітэктурныя помнікі – своеасаблівы летапіс жыцця народа, яскравыя сведкі яго працоўнай і баявой славы. У лепшых творах архітэктуры ўвасоблены найбольш значныя гістарычныя  падзеі. У іх адлюстраваныгістарычны лёс народа, развіццё яго матэрыяльнай і  духоўнай культуры. Беларускі народ з надзвычайнай увагай ставіцца да спадчыны, якую пакінулі нам папярэднія пакаленні. Помнікі даюць магчымасць глыбей асэнсаваць сучаснасць, вызначыць шляхі ў будучыню. Шмат помнікаў ёсць і ў нашай краіне. Так, усе ведаюць Сафійскі Сабор, Каложу ў Гродне, Траецкае прадмесце ў Мінску, Мір, Нясвіж,  якія з’яўляюцца візітнай карткай Беларусі. 
Помнікі гэтыя-мураваны летапіс, які лепш за любую машыну часу перанясе цябе ў мінулае, у далёкія часы нашых продкаў.

АСНОЎНАЯ ЧАСТКА

Старажытны Полацк.
Выходжу на пляц старажытнага Полацка. Са здзіўленнем заўважаю, як ідзе па брукаванай вуліцы манашка ў чорнай вопратцы, славутая палачанка, Еўфрасіння Полацкая. Нібы зачараваная іду за ёй  і трапляю ў жаночы манастыр − тагачасны асветніцкі цэнтр не толькі Беларусі, бо кнігі, перапісаныя ў манастыры, былі вядомы і ў Ноўгарадзе, і Кіеве.
У манашкі позірк сіні,
Броваў тонкіх чарната.
– Ты, напэўна, Еўфрасіння? – 
Я вачыма папытаў.
Моўчкі веі апусціла
І пайшла сабе далей,
І напружаная сіла
Знікла ў глыбіні вачэй.
Цішыня, нібыта вечнасць,
Зноў вярнулася ка мне,
І трымценне тонкай свечкі
Ў блізкім бачыў я акне.
Н.Я. Гальпяровіч
  Пастаяўшы некалькі хвілін, палюбаваўшыся на  прыгажосць  Спаса-Еўфрасіннеўскай царквы, пабудаванай адным з першых беларускіх дойлідаў Іаанам у 12 стагоддзі, у думках  пераношуся да Каложы.
Каля царквы Каложа.
 Нёман… Над гэтай ракой зіхацяць найбуйнейшыя і найярчэйшыя зоркі архітэктуры.  І вось апынулася я сярод гродненскіх мурагоў і лясоў, каля самага магутнага волата − Нёмана, каля царквы Каложа.
Каложа, туга мая светлая!
У чорны Нёман, па чорным шкле
Сіняй кропляй спадае ракета,
быццам зорка ў ціхі Бетлеем.
У. Караткевіч “Каложа”.
Зіхацяць вочкі-акенцы царквы, нібы падмігваюць мне, запрашаюць да сябе на экскурс у мінулае. Але нешта трохі страшнавата… Хіба гэта жартачкі з дваццаць першага стагоддзя адразу ў дванаццатым апынуцца? Толькі цікаўнасць бярэ верх! Ціха падыходжу да царквы. Шурпатыя ад часу сцены нагадваюць аб тым, што яны чулі ўсё, што адбывалася тут раней. Прыгожая гульня форм і ліній заварожвае! Цуд! Як такое хараство мог стварыць чалавек!?
Адчыняю дзверы… Ах! Так і хочацца запытацца: “ Дзе я?” Маляўнічыя абразы і іконы строга пазіраюць на мяне, свечкі неяк лагодна і пяшчотна “саграваюць” сваім бархатным святлом. Запах ладану і воску зусім адрывае ад рэчаіснасці і нясе кудысьці зусім далёка-далёка, да самых хмар.
Азірнулася, здзіўленая гэткім цудам, і ўбачыла фрэскі, вітражы, галаснікі, гукі і шолахі ад якіх тут гучалі вельмі моцна.
З легендаў вядома, што царква была пабудавана ў другой палове 12 стагоддзя і асвечана ў гонар першых усходнеславянскіх святых, князёў Барыса і Глеба, узведзена на высокім правым беразе Нёмана, побач з Замкавай гарой.
За сваю 800-гадовую гісторыю храм некалькі разоў быў разрабаваны і стаяў ў запусценні, але ж галоўную небяспеку несла прыродная стыхія. Ужо ў 1720 годзе размыты Нёманам берагавы абрыў падышоў да самых сценаў будынка, што прывяло нават да яго нязначнага нахілу. Амаль праз 130 гадоў, у ноч на 2 красавіка 1853 года, у выніку апоўзня паднёвая сцяна храма  і частка заходняй абваліліся ў рэчку. Толькі ў 1897 годзе бераг быў умацаваны і на месцы разбураных сценаў пастаўлены драўляныя. Нягледзячы на шматлікія рамонтныя работы, адзін з самых выдатных помнікаў беларускага дойлідства сёння патрабуе да сябе ўвагі і клопату дзяржавы. ( У вершы “Каложа” Караткевіча перадаецца хваляванне за лёс цудоўнай старажытнейшай спадчыны. Аўтар параўноўвае храм з зоркай Віфлеема. Яна адлюстроўваецца ў Нёмане, яна свеціць усім, хто неабыякавы да сваёй гісторыі, да сваёй культуры, хто хоча пазнаць сябе як народ).
І ў няпэўным хвілінным блакіце,  
Ўся адзіная, ўся са сьвятла,  
З небам, з Нёманам, з зямлёю злітая,  
З сэрцам нашым – Каложа ўзрасла.  

Трохі ў зелень, як пер'е качынае,  
Трохі ў бэз і трохі ў гранат,  
Уся – крышталь невыказна сіні,  
Ўся – як край наш, як сон, як вясна.  
У. Караткевіч

Чырвоны касцёл.
  Пасля стамляючай вандроўкі так хочацца вярнуцца ў родны горад Мінск. 
   Ціхімі крокамі адыходжу ад старажытнага цэнтра горада Мінска і па праспекту Скарыны накіроўваюся да сучаснай  цэнтральнай яго часткі: плошчы Незалежнасці з падземным горадам “Сталіца”. З замілаваннем пазіраю на Чырвоны касцёл Алены і Сымона, пабудаваны на сродкі двараніна Эдварда Вайніловіча. Успамінаецца незвычайная гісторыя ўзнікнення будынка… 
   Вайніловічы мелі дваіх  дзяцей: дачку Алену і сына Сымона. Дзеці раслі паслухмянымі, добразычлівымі, міласэрнымі. Алена рыхтавалася стаць мастачкай і ўсе заробленыя грошы аддаваць на падтрымку бедных і абяздоленых. Але ўсе планы і мары дзяўчынкі перакрэсліла  эпідэмія грыпу. Алена і Сымонка захварэлі. Увечары стан дзяцей пагоршыўся. Ноччу Алена ўбачыла Маці Божую, якая сказала ёй:
— Я не магу даць табе і Сымонку здароўя. Але ты шмат добрага зрабіла для Бога і людзей. І я дапамагу тваім бацькам. Няхай пасля вашай смерці бацькі ўсё сваё багацце аддадуць на пабудову касцёла з чырвонай цэглы, бо чырвоны колер − колер радасці. Гэты касцёл будзе для іх радасцю і суцяшэннем, бо душы вашы будуць наведваць гэты касцёл у вялікія святы.
   Алена прачнулася, папрасіла аловак і паперу і намалявала эскіз будучага касцёла. Увечары дзяўчынка выказала бацькам апошнюю волю і ціха сканала. Тут жа сканаў і Сымонка.
   Пахаваўшы дзяцей, Вайніловіч узяўся за працу. Праз чатыры гады, у 1910 годзе, касцёл быў асвячоны. Але ў 30-я гады ўлады адабралі яго ў вернікаў, потым некалькі разоў пераладжвалі то пад тэатр, то пад Дом кіно.  І вось нарэшце пасля доўгіх гадоў намаганняў і просьбаў вернікі атрымалі назад  сваю святыню. У 1990 годзе ўпершыню ў Чырвоным касцёле загучала малітва.
   Хараство касцёла прыкавала мой погляд.

ЗАКЛЮЧЭННЕ

Варыянт 1.
На маю думку, сучасная і старажытная архітэктуры Беларусі гарманічна зліліся ў адно цэлае і з’явіліся адбіткам высокага майстэрства нашых продкаў, непаўторнага таленту і самабытнай культуры і мастацтва беларусаў.
МАМА: Шчочку да вуснаў туліць,
Каб таямніцу спытаць:
ДАЧКА: Белая Русь, матуля,
Гэта дзяўчынка? Так?
Як называецца дзіўна...
Ты пра яе раскажы.
МАМА: Белая Русь − Радзіма.
Перад табой ляжыць.
 Крыкні − яна адгукнецца
Звонам гарачых кос.
Кропля з ліста сарвецца,
Ускалыхнецца плёс,
Даль захлынаецца громам – 
Белая Русь запяе.
I азарыцца Неман  − 
Чыстае вока яе.
Д. Бічэль-Загнетава “Белая Русь”

Варыянт 2.
Тое, што засталося ад архітэктурных скарбаў, якія стваралі на працягу стагоддзяў нашы далёкія продкі, і тое, што ствараецца ў наш час, мае для нас велізарную каштоўнасць. Помнікі архітэктуры займаюць пачэснае месца ў скарбніцы нашай культуры 

Варыянт 3.
Архітэктурныя помнікі – гэта сівая даўніна, якая дае нам ўяўленне аб майстэрстве народа, зменах, што адбываліся ў галіне мастацтва на працягу стагоддзяў пад уплывам умоў і традыцый. Гэта яркія старонкі народнай памяці, увасабленне творчай думкі розных пакаленняў, іх здольнасцей і таленту. 






Тэма 2.
Беларуская літаратура: барока, класіцызм, асветніцтва


УСТУП

Сплывае ўдаль, што маем…
 А былое нібыта набліжаецца да нас.
 Пылінку праху раздзьмувае час – 
 І з мёртвага ўспыхвае жывое…
					М.Арочка

      Ёсць старая, як свет, ісціна: мінулае павінна вучыць нас, як жыць сёння.  
I  хто  гэтага  не  ўсведамляе,  асуджаны  на  нябыт.  Пароль неўміручасці,гарантыя  i  падмурак  будучага —  памяць  пра мінулае, веданне  яго. І менавіта тады, па словах М.Арочкі  “з мёртвага ўспыхвае жывое…”.

АСНОЎНАЯ  ЧАСТКА

Літаратурнае жыццё Беларусі ў эпоху барока. 

Складаным і разнастайным было літаратурнае жыццё на Беларусі ў эпоху барока (канец XVI — сярэдзіна XVIII ст.). У літаратуры, якая стала шматмоўнай, адбываўся працэс пераходу ад старой эстэтычнай сістэмы да новай, абнаўляліся і трансфармаваліся жанры, узбагачаліся выяўленчыя сродкі і стылі, змяняліся прынцыпы адлюстравання жыцця і чалавека, з'явіўся новы герой — прадстаўнік простага народа (селянін, рамеснік). 
           Нягледзячы на паступовае ўзмацненне ў даўняй беларускай літаратуры мастацка-выяўленчага пачатку, яна ў цэлым захоўвала цесную сувязь з жыццём і таму з'яўляецца неацэннай крыніцай пазнання гістарычнай мінуўшчыны. Своеасаблівым тыпам нацыянальнай гісторыі ў кантэксце сусветнай былі хранографы («Вялікая хроніка»), у якіх адбываўся пераход ад традыцыйнага, дакументальна-дзелавога апісання мінулага да ўласна мастацкай гістарычнай прозы. Працэс разбурэння ў літаратуры сярэдневяковага сінкрэтызму, алітаратурвання дзелавых жанраў засведчылі з’яўленне твораў гумарыстычнага і парадыйна-сатырычнага характару («Прамова Мялешкі», «Ліст да Абуховіча», «Прамова Русіна», «Другая прамова Русіна аб нараджэнні Хрыста»).
Гэта тэндэнцыя ўзмацнілася ў перыяд позняга барока (2-я пал. XVII — 1-я пал. XVIII ст.). Узніклі гумарыстычная паэзія і песенна-інтымная лірыка, новыя творы парадыйна-сатырычнай прозы і драматургіі. Летапісы перасталі быць ананімнымі і часам набывалі рысы гісторыка-мемуарнай прозы, падзеі і героі падаваліся ў іх больш жыва і рэалістычна, набліжана да гістарычнай рэчаіснасці (Магілёўская хроніка Т. Сурты і Ю. Трубніцкага). Зварот да рэальнага жыцця народа, да фальклорных вытокаў і жывой гутарковай мовы садзейнічаў працэсу пераходу ад старой эстэтычнай сістэмы да новай, які ўскладніўся і зацягнуўся ў сувязі з неспрыяльнымі культурна-гістарычнымі ўмовамі. I хоць друкарні выдавалі пераважна царкоўна-рэлігійную літаратуру, працягвалі бытаваць творы папярэдніх эпох, а часам ствараліся і новыя ў старых літаратурных традыцыях (напр., Віцебскі летапіс), гэты працэс стаў ужо незваротны.

Выяўленне стылю барока ў панегірычнай паэзіі.

Стыль барока з яго імкненнем экспрэсіўна ўзмоцнена ўздзейнічаць на чалавека, з алегарычнасцю, гратэскнасцю, метафарычнасцю, урачыстасцю і ўзвышанасцю найвыразней выявіўся ў паэзіі (Сімяон Полацкі, Саламон Рысінскі і інш.). Гэты перыяд пазначаны росквітам панегірычнай паэзіі, дзе склалася арыгінальная сістэма жанраў: эпіграмы на магнацкія і княжацкія гербы, панегірычныя вершы, альбомныя надпісы і віншаванні-дэкламацыі, эпітафіі. Заснавальнікам панегірычнай паэзіі па праву лічаць Андрэя Рымшу (каля 1550 - пасля 1595). 3 яго літаратурнай спадчыны да нашага часу захаваліся чатыры вершы, адзін празаічны пераклад з лацінскай мовы на польскую і адна паэма, напісаная на польскай мове. 3 вершаваных твораў А. Рымшы асаблівую вядомасць набылі эпіграмы на гербы знакамітых людзей таго часу — А. Валовіча, Л. Сапегі, Т. Скуміна. Эпіграма на герб падканцлера Вялікага княства Літоўскага Льва Сапегі, які быў фундатарам і выдаўцом Літоўскага Статута 1588 г., змешчана ў гэтым выдатным помніку грамадска-палітычнай і юрыдычнай думкі. Аўтар расшыфроўвае радавы герб Сапегаў, падкрэслівае іх патрыятызм, ухваляе мудрасць і справядлівасць, жадае, каб славутыя традыцыі княжацкага дому былі працягнуты нашчадкамі.

Узнікненне і росквіт рэлігійна-палітычнай публіцыстыкі. 

Цікавай старонкай беларускага прыгожага пісьменства другой паловы XVI—XVII ст. з’яўляецца палемічная літаратура, пад якой маецца на ўвазе разнастайная па форме і жанрах рэлігійна-палітычная публіцыстыка. Узнікла яна яшчэ ў часы Старажытнай Русі, калі ў духоўным жыцці народаў сутыкнуліся прадстаўнікі праваслаўнага і каталіцкага веравызнанняў. Першы водгалас гэтай барацьбы знаходзім у «Аповесці мінулых гадоў», дзе летапісец апавядае, як і калі адбывалася прыняцце хрысціянства на Русі. 3 часоў старажытнасці і да 1596 г. змест літаратурнай палемікі быў у асноўным абстрактна-багаслоўскага характару. Пасля Брэсцкай уніі ён пачаў мяняцца, паколькі рэлігійная барацьба з канца XVI ст. паступова набывае іншы характар. Змаганне за праваслаўнае веравызнанне ў Рэчы Паспалітай мае ўжо яркі палітычны накірунак. Яго мэта — захаванне самастойнасці і незалежнасці Вялікага Княства Літоўскага, беларускай народнасці і мовы. У такой сітуацыі палемічная літаратура становіцца дзейсным сродкам барацьбы супраць феадальнага, нацыянальнага і рэлігійнага прыгнёту. Менавіта ў гэты перыяд (канец XVI — пачатак XVII ст.) яна папоўнілася шэрагам бліскучых пісьменніцкіх імёнаў — М. Сматрыцкага, А. Філіповіча, С. Зізанія, I. Пацея, Л. Карповіча і інш.

Пісьменнікі, якія ўступілі ў палемічную барацьбу з царкоўнай уніяй. 

Адным з тых, хто ўключыўся ў палемічную барацьбу, накіраваную супраць царкоўнай уніі, быў Мялецій Сматрыцкі (1572— 1633). Славу яму прынёс «Трэнас, або Плач усходняй царквы», надрукаваны ў 1610 г. на польскай мове пад псеўданімам Тэафіл Арталог. У гэтым творы пісьменнік даў яркі малюнак стану тагачаснай праваслаўнай царквы і духавенства. Царква ўвасоблена ў алегарычным вобразе старой, пакінутай сваімі дзецьмі маці. Няшчасная скардзіцца свету, што сыны, якіх яна нарадзіла, выхавала, адплацілі ёй чорнай здрадай і цяпер зневажаюць яе, насміхаюцца з яе гаротнай долі. 
У барацьбе і пошуку ісціны прайшло жыццё другога таленавітага пісьменніка-палеміста Афанасія Філіповіча (каля 1597— 1648). Ён адкрыта патрабаваў скасавання уніі, напісаў некалькі твораў, у якіх раскрываў яе сутнасць. Найболып вядомы «Дыярыуш». У гэтым творы А. Філіповіч даводзіў, што ўвядзенне уніі не можа быць апраўдана ні царкоўна-рэлігійнымі, ні грамадска-палітычнымі, ні нават дзяржаўнымі інтарэсамі. Яна ўсюды ўносіць толькі разлад і варожасць, «же ны тылко в краинах, в князствах, поветах, в местах, в местечках и в селах селян з селянами, мещан з мещанами, жолнеров з жолнерами … панов з поддаными, родичов з детками, але и духовных з духовными, наостаток монахов з монахами до гневу непогамованого приводила, приводит и нещасливе розжаривает». 3 блаславення кіруючых асоб уніяцкія важакі парушылі «право посполитое, духовное и светское, публичное и приватное… статуты и конституции, фундации и приведен». Усяму ёсць свой канец, павінен быць канец і гэтай «проклятой унеи». I чым хутчэй яна будзе знішчана, — даводзіць пісьменнік, — тым будзе лепш для ўсіх, хто жыве ў Рэчы Паспалітай. Праваслаўная царква кананізавала Афанасія Філіповіча як пакутніка за веру. Штогод 2 жніўня адзначаецца як дзень памяці святога прападобнага пакутніка Афанасія ігумена Брэсцкага.

З’яўленне ў рамках барока новага жанру – палітычнай сатыры. 

У канцы XVI — пачатку XVII ст. у рамках эстэтыкі барока ў беларускай літаратуры з’явіўся новы жанр — палітычная сатыра. Сатыра традыцыйна вызначаецца як род літаратуры, заснаваны на выкрыцці адмоўных з’яў у грамадскім жыцці альбо зага¬наў і недахопаў асобных людзей праз іх вострае высмейванне. У класічнай форме ў літаратуры XVII ст. гэты жанр найперш прадстаўлены такімі творамі, як «Ліст да Абуховіча» і «Прамова Мялешкі».

“Ліст да Абуховіча” – празаічны помнік пісьменства першай паловы ХVІІ ст.
«Ліст да Абуховіча» з’явіўся ў 1655 г., але ўпершыню быў надрукаваны ў 1910 г. Яго аўтарства прыпісваецца навагрудскаму шляхціцу Цыпрыяну Камуняку. На жаль, пра самога Камуняку ніякіх дакладных біяграфічных звестак не захавалася.
З’яўленне твора было абумоўлена канкрэтным гістарычным фактам: здачы Смаленска 24 верасня 1654 г. рускаму войску. На той час Смаленскім гарнізонам камандаваў Піліп Казімір Абуховіч, які і ўзначаліў абарону горада. Пасля 110-дзённай асады гарнізон здаўся, а Абуховіч з большай часткай войска накіраваўся ў Польшчу. Неўзабаве пайшла чутка, нібыта Абуховіч пад-куплены камандаваннем рускіх войскаў. Для высвятлення аб-ставін было вырашана склікаць сейм. Але пакуль сейм збіраўся, Абуховіч памёр. Дарэчы, у 1658 г. сынам Абуховіча ўдалося даказаць невінаватасць бацькі. Другі твор — «Прамова Мялешкі» (1622—1633) — уяўляе сабою палітычны памфлет, пародыю на дзяржаўныя парадкі на землях Вялікага княства Літоўскага пасля Люблінскай уніі. Прамова пабудавана на супастаўленні дзвюх палітычных эпох існавання Вялікага Княства Літоўскага — эпохі Жыгімонта II Аўгуста, пры якім да Польшчы адышла частка беларускіх і ўкраінскіх земляў, і эпохі Жыгімонта I Старога, які «Литву и Русь нашу любительно миловал». Ідэя твора — пратэст супраць іншаземнага засілля, сцвярджэнне думкі аб незалежнасці дзяржавы як нормы яе жыцця.

Уплыў беларускай эпохі барока на культуру суседніх краін. 

Творчыя здабыткі беларускай літаратуры, як і ўсёй беларускай культуры эпохі барока, настолькі багатыя, а ўзровень яе развіцця настолькі высокі, што дало ёй магчымасць уплываць на суседнія краіны, асабліва Расію, а Беларусі выконваць у XVI—XVII ст. місію пасрэдніка ў літаратурных і культурных сувязях паміж еўрапейскім Захадам і Усходам. Аднак у XVIII ст. з прычыны прыгнёту народа і звода пласта беларускамоўнай інтэлігенцыі беларуская літаратура прыйшла ў заняпад.

«Песня беларускіх жаўнераў 1794 года» » як гістарычная і культурная каштоўнасць.

Адным з найбольш значных твораў беларускай паэзіі эпохі Асветніцтва з’яўляецца «Песня беларускіх жаўнераў 1794 года», напісаная ў сувязі з паўстаннем Т. Касцюшкі. Невядомы аўтар заклікае ўзняцца на барацьбу з царскім самаўладствам. У «Песні» пералічваюцца ўсе сацыяльныя крыўды, якія адчуў народ:
Помнім добра, што рабілі, 
Як кас дзёрлі, як нас білі. 
Дакуль будзем так маўчаці, 
Годзі нам сядзець у хаці. 
Гэта першы ў беларускай літаратуры непасрэдны заклік да народных мас узяць у рукі зброю, «косы ды янчаркі», каб самім вырашыць лёс радзімы, «гордыя гнуць каркі» знешніх ворагаў і ўнутраных здраднікаў. У вершы адчуваюцца і слабыя бакі асветніцкай ідэалогіі: надзея на сацыяльнае вызваленне зверху, на добрага і адукаванага пана, які дасць вольнасць і прызнае сялян за людзей, апеляцыя да Бога, які нібыта паўстанцам «у помац стаець». Па сваіх ідэйна-эстэтычных вартасцях і гутарковай мове «Песня беларускіх жаўнераў 1794 года» адносіцца, як і парадыйныя творы, цалкам да новай традыцыі.

Уплыў ідэй Асветніцтва на развіццё тэатра Беларусі.

Пад уплывам ідэй Асветніцтва, класіцысцкай эстэтыкі значныя змены адбыліся ў развіцці тэатра Беларусі. Перш за ўсё змяніліся адносіны да самога відовішча. Калі ў часы барока ад яго патрабавалася, каб яно здзіўляла гледача, уздзейнічала на яго эмоцыі, то ў эпоху Асветніцтва тэатру адводзілася роля выхавальніка грамадства.
У другой палове XVIII ст. побач са школьным і народным тэатрам з’явіліся прыдворныя і прафесіянальныя тэатры. Па-рознаму яны былі звязаны са шматмоўнай літаратурай Беларусі. Рэпертуар прыезджых прафесіянальных труп цалкам складаўся з польскіх і заходнееўрапейскіх п’ес. Развіццё школьнай драматургіі пераходнага перыяду знайшло лагічнае завяршэнне ў творах,пастаўленых у канцы XVІІІ ст. на сцэне Забельскай дамініканскай калегіі (Полаччына). Рэпертуар Заельскага тэатра вызначаўся выключнай разнастайнасцю.
У 1787-1791 гг. для яго былі напісаны польскамоўныя трагедыі на антычныя тэмы («Свабода ў няволі» К. Марашэўскага, «Сапар» і «Фемістокл» М. Цяцерскага, «Крэз» І. Юрэвіча), аперэта «Апалон-заканадаўца, або Рэфармаваны Парнас» (словы М. Цяцерскага, музыка Р.Вардоцкага), некалькі камедый, арацыі-«гульні» «Пра ашчасліўленне чалавека», “Пчолы”, “Сяброўская парука”  і інш. 

“Камедыя” К.Марашэўскага як  своеасаблівы сінтэз старых традыцый і новых, асветніцкіх тэндэнцый.

Найбольш значны і самастойны твор з усяго забельскага рэпертуару – “Камедыя” К.Марашэўскага (1787). У адрозненне ад «Доктара па прымусу» М. Цяцерскага, дзе пераважае польская, двоез трох асноўных, «скразных» герояў «Камедыі» (селянін Дзёмка і карчмар) гавораць па-беларуску. «Камедыя» К. Марашэўскага своеасабліва сінтэзавала старыя традыцыі і новыя асветніцкія тэндэнцыі.Аднак у цэлым у «Камедыі» пераважаюць ужо рысы новай літаратуры. Тут праўдзіва адлюстравалісясупярэчнасці прыгоннай вёскі, умовы жыцця беларускага сялянства. 
«Камедыя» К. Марашэўскага напісана ў адпаведнасці з канонамі класіцысцкай эстэтыкі. У ёй захавана адзінства часу, месца і дзеяння, адчуваецца рацыяналістычная зададзенасць. Але аўтар імкнецца ў схематычныя вобразы ўдыхнуць жыццё. Камізм сітуацый у п’есе спалучаецца з камізмам характараў.

ЗАКЛЮЧЭННЕ
Тэндэнцыі народалюбства і цікавасці да народнага жыцця, што склаліся ў “нізавой” плыні барока і класіцызму, прывядуць у канцы XVIII - пачатку XIX ст.  да “ўспыхвання” новай беларускай літаратуры.







Тэма 3.

Беларусь і Арганізацыя Аб’яднаных Нацый

УСТУП

Варыянт 1.   
  1945 год. Дзень Перамогі. У небе святочныя салюты, паўсюль чуецца смех: радуюцца людзі перамозе над фашысцкай Германіяй, якая зашмат крыві праліла на тэрыторыі Беларусі.
                                       Кожны чацвёрты быў мёртвы –
                                       Мір і спакой ім вечны!
                                       Кожны трэці быў змораны, 
                                       Скалечаны і знявечаны.

                                       Кожны другі на целе
                                       Меў раны, апёкі ці шрамы.
                                       І ўсе мы, усе мы мелі 
                                       На душы сваёй раны… 
Так, у Беларусі загінула звыш 2,2 млн. жыхароў, 380000 было дэпарціравана чорнарабочымі ў Германію. Было спалена альбо разбурана 209 гарадоў і мястэчак і 9 200 вёсак (1,2 млн. будынкаў).  Матэрыяльныя страты ў дзяржаўных цэнах 1941 г. дасягалі 75 млрд. рублёў. Буйнейшыя гарады, такія як Мінск альбо Віцебск, на 80-90% ляжалі ў руінах.
Панесеныя беларусамі ў час вайны  людскія ахвяры і матэрыяльныя страты, вялікі ўклад у разгром фашызму былі прызнаны ўсёй міжнароднай супольнасцю. Прэм’ер-міністр Чэрчыль на Ялцінскай канферэнцыі згадзіўся з довадамі Сталіна аб уключэнні Беларусі і Украіны ў склад заснавальнікаў ААН: «Я спачуваю Беларусі, – сказаў ён, – якая перамагае тыранаў, сплываючы крывёю».
 І 27 красавіка 1945 г. Міжнародная канферэнцыя ў Сан-Францыска, скліканая  для заснавання Арганізацыі Аб’яднаных Нацый, прыняла рашэнне:  уключыць  БССР  у  лік краін-заснавальніц  гэтай   арганізацыі.

Варыянт 2.
      Усе  мы  ведаем  аб  дзейнасці  Арганізацыі  Аб’яднаных  Нацый, якая была створана 24 кастрычніка 1945 года для падтрымання і ўмацавання міжнароднага міру і бяспекі, развіцця супрацоўніцтва паміж дзяржавамі. У ААН уваходзяць 193 дзяржавы, сярод  якіх  і наша рэспубліка – Беларусь. Яна з’яўляецца адной з дзяржаў-заснавальніц гэтага міжнароднага аб’яднання  і  актыўным  удзельнікам  у  цяперашні  час.

АСНОЎНАЯ ЧАСТКА

 Выхад Беларусі на міжнародную арэну.
     Гэтае рашэнне  азначала  выхад  Беларусі  на  міжнародную  арэну  пасля Другой  сусветнай  вайны.. Так БССР  упершыню  ў  гісторыі стала  членам самай прэстыжнай арганізацыі, створанай з мэтай падтрымання міжнароднага  міру  і бяспекі, развіцця дружалюбных адносін паміж народамі. 

Карысць  ад  ўдзелу  ў  ААН  для Беларусі.
     Членства Беларусі ў гэтай арганізацыі  пашырала міжнародныя сувязі рэспублікі, садзейнічала набыццю дыпламатычнай культуры. Практычнай карысцю ўваходжання БССР у ААН для беларускага народа з'явілася атрыманне  ад гэтай арганізацыі  дапамогі ў выглядзе паставак тавараў, машын і абсталявання ў найбольш цяжкі пасляваенны час. 

Прапановы Беларусі.
     Дэлегацыя  БССР  удзельнічала  ў  абмеркаванні  пытанняў, якія выносіліся  на  штогадовыя  сесіі Генеральнай Асамблеі ААН. У прыватнасці, па прапанове БССР у 1946 г. была прынята рэзалюцыя ААН «Аб выдачы і пакаранні ваенных злачынцаў». На Парыжскай мірнай канферэнцыі  ў  гэтым  жа годзе пры абмеркаванні тэрытарыяльных пытанняў дэлегацыя БССР дабівалася справядлівага пасляваеннага ўладкавання Еўропы без усялякага прыніжэння  годнасці  асобных  дзяржаў  і  народаў. 

Суверэнная Рэспубліка Беларусь і ААН. 
      Знаходзячыся ў складзе СССР, Беларусь праводзіла ўзгоднены з цэнтральнымі органамі знешнепалітычны курс. Пасля распаду СССР, з 27 ліпеня 1990 года, калі быў абвешчаны суверэнітэт Беларусі, пачаўся прынцыпова новы этап у міжнародным жыцці Беларусі. Суверэнная Рэспубліка  Беларусь выступае як раўнапраўны член сусветнага супольніцтва,  праводзіць  самастойны  знешнепалітычны курс.  Наша  краіна з'яўляецца  паўнапраўным  удзельнікам  Парады  па бяспецы і супрацоўніцтве  ў  Еўропе, членам  Міжнароднага  валютнага  фонду (МВФ), наладжвае  ўзаемаадносіны  з  Еўрапейскім  эканамічным  саюзам (ЕЭС).

Беларусь – бяз’ядзерная  зона.
     На тэрыторыі  БССР  знаходзілася  амаль 30%  усіх  ядзерных боепрыпасаў СССР. Вялікая  колькасць  ядзернай  зброі  пагражала  не  толькі былым праціўнікам СССР, але  несла ў сабе  экалагічную  небяспеку  і для  самой  Беларусі.  У  «Дэкларацыі  аб  дзяржаўным  суверэнітэце  БССР» 27  ліпеня 1990 г. было абвешчана, што Беларусь мае на мэце зрабіць сваю тэрыторыю  бяз'ядзернай  зонай, а  рэспубліку — нейтральнай дзяржавай, гэта значыць  дзяржавай, знешнепалітычны  курс якой характарызуецца няўдзелам ва ўзброеных канфліктах. У адпаведнасці з гэтым знешнепалітычным   курсам  ядзерная  зброя  ў 1996 г. поўнасцю выведзена за межы нашай краіны. Беларусь стала першай у свеце дзяржавай, якая добраахвотна  адмовілася  ад  валодання  ядзернай  зброяй. 

Беларусь – член  руху “ Партнёрства  супраць  рабства і гандлю людзьмі”.
Беларусь  увайшла ў лік краін – лідэраў, якія  змагаюцца  з адной з самых вострых  сучасных  праблем – гандлем  людзьмі. Прапанова  нашай краіны пра фарміраванне пад эгідай ААН глабальнага руху “Партнёрства супраць рабства і гандлю  людзьмі  ў  XXI  стагоддзі”  выклікала  зацікаўленасць з  боку краін – членаў ААН і шэрагу ўстаноў сістэмы ААН. У 2007 годзе ў Мінску  адкрыты  Міжнародны  навучальны цэнтр падрыхтоўкі кадраў у сферы  міграцыі  і  процідзеяння  гандлю  людзьмі.

Беларусь – актыўная ўдзельніца ААН на сучасным этапе.
 Беларусь  актыўна  ўзаемадзейнічае  з  органамі аператыўнай дзейнасці ААН, па лініі якіх краіне аказваецца істотная тэхнічная дапамога для садзейнічання працэсам развіцця. Дзейнасць Беларусі ў ААН прыносіць нямала карысці: ліквідацыя наступстваў на Чарнобыльскай АЭС, распрацоўка мерапрыемстваў па прадухіленні гандлю людзьмі, расавай і палавой дыскрымінацыі,  па выкарыстанні дзіцячай працы і супраць гвалту з дзяцей.

ЗАКЛЮЧЭННЕ

  Я  ганаруся тым, што жыву ў краіне, якая займае такую актыўную пазіцыю  ў  міжнароднай   арганізацыі, з голасам якой лічацца нават дзяржавы намнога большыя і створаныя намнога раней.







Тэма 4.

”Беларусь сінявокая - азёрны край”

УСТУП

Варыянт 1. 

Зямля Беларусі! Вачамі азёраў
Глядзіш ты ў празрыстыя высі нябёс,
Начамі, што яблыкі, падаюць зоры,
Знікаюць па водах, па чорных разорах,
Па травах, абсыпаных кроплямі рос.
П.Броўка

Сінявокая Беларусь. Гэты эпітэт, як вядома, з’явіўся дзякуючы азёрам і рэкам, якімі славіцца наша краіна. Мая Беларусь...Гэта — трыццаць тысяч рэк. Тут некалi праходзiý шлях "з варагаў у грэкі". Гэта — азёрны край. Дзесяццю тысячамі блакiтных, чыстых вачэй пазiрае мая Радзiма на Млечны Шлях. А на знакамiтых азёрах — Нарач, Свiцязь, Браслаýскiя — адпачывае, кажуць, сам Бог. 

Варыянт 2. 

  Люблю цябе, мой родны край!
   Сасновы бор, і шум дубровы,
   вясенні сад, птушыны рай,
   і даўні парк, і горад новы...
   Люблю цябе, азёрны край
   з адбіткам чысціні блакітнай.
   Плывуць аблокі нібы ў Рай
   пад звон царкоўны старажытны.

   Як птушкам, крылы нам даеш,
   хвалюешся ды наглядаеш,
   каб мы знайшлі свае шляхі.
   І ў цяжкі час дапамагаеш.

   Табою дыхаю, мой край,
   праменным сонейкам сатканы.
   Люблю людзей тваіх святых -
   душой, жыццём табе адданых.

   Край хлебаробаў, мастакоў,
   часін ліхіх, надзеі новай...
   Жыві, красуйся, Беларусь,
   будзь моцна дружбай, верай, мовай!
                                             С.Барнавалава
Варыянт 3. 

Пад васiльковым небам
Вечны край азёрны,
Я тваёй красою ганарусь.
Пахне духмяным хлебам
I смалiстым борам,
Гэта мая казка - Беларусь...
М.Хлябец
  Кажуць, што вочы-гэта люстэрка душы чалавека.Той, хто ўмее быць уважлівым −  можа многае сказаць пра чалавека, гледзячы ў гэты адбітак душы.Калі разважаць так,то можна сказаць, што азёры-гэта  блакітныя вочы нашай планеты Зямля. Іх можна вывучаць, берагчы, імі можна захапляцца. Як і вочы чалавека, азёры прыцягваюць да сябе загадкавасцю, таямнічасцю, прыгажосцю. Мая Беларусь − гэта азёрны край. Дзесяццю тысячамі блакiтных, чыстых вачэй пазiрае мая Радзiма на Млечны Шлях, які ў старажытнасці тут праходзіў. А на знакамiтых азёрах — Нарач, Свiцязь, Браслаўскiя — адпачывае, кажуць, сам Бог.

АСНОЎНАЯ ЧАСТКА

Азёры-прыроднае багацце Беларусі.

Азёры з’яўляюцца характэрнай рысай прыроды нашай краіны.Разам з разнастайным рэльефам, лугамі і лясамі, узаранымі палямі яны ствараюць непаўторныя краявіды.Калі палічыць азёры, то іх колькасць перавысіць дзесяць тысяч, а агульная плошча складае 1,5 тысяч квадратных кіламетраў.Аб’ём прэснай вады, што сканцэнтраваны ў азёрах, сладае каля 7 кіламетраў кубічных.
Азёры Беларусі адносяцца да ліку малых.Найбольшае з іх-возера Нарач.Яно мае плошчу каля 80 квадратных кіламетраў.А  самае глыбокае-возера Доўгае. Яно дасягае ў глыбіню 53,6 метраў.Аднак буйных азёр з плошчай больш за дзесяць кіламетраў квадратных вельмі мала, усяго 23. 

Выказванні знакамітых людзей пра азёрную Беларусь.

У.Караткевіч пісаў: “Наша з вамі зямля, можна сказаць, сочыцца вадою.Крыніцы,азёры,балоты,ручаі, рачулкі,магутныя рэкі і вялікія азёры. Карта ўся пранізана сінімі жылкамі”   

Край балот
  Нізін, азёраў наскіх,
  Край лясоў,
  Маўклівых сосен-струн.
  Край паэм,
  Адвечных песень-казак-
  Дарагая сэрцу Беларусь…
П.Трус

   Люблю цябе, азёрны край
   з адбіткам чысціні блакітнай.
   Плывуць аблокі нібы ў Рай
   пад звон царкоўны старажытны.
С.Барнавалава

Віцебшчына - беларускае Паазер’е.

Асабліва многа азёр на поўначы Беларусі, на Віцебшчыне. Мая родная Віцебшчына, зямля маіх бацькоў − гэта і ёсць сінія вочы Беларусі.Вялікія і зусім непрыкметныя, з гарадамі па берагах і схаваныя сярод ляснога гушчару. І кожнае  –  па-свойму прыгожае, авеянае рамантычнымі легендамі. Нездарма менавіта на Віцебшчыну кіруюцца тыя, хто аддае перавагу ціхаму адпачынку на лоне амаль некранутай прыроды.

Віцебшчына -  мая малая радзіма.

Тут, на азёрнай Віцебшчыне, і ёсць калыска беларускай духоўнасці і дзяржаўнасці. Менавіта на гэтых слаўных землях пачыналася фарміраванне нацыянальнага этнасу.Ён нараджаўся разам з храмамі, пабудаванымі святой Еўфрасінняй Полацкай, разам з кнігамі Францыска Скарыны, разам з магутнасцю і ўплывовасцю Полацкага княства.
Віцебшчына - зямля талентаў і мастацтваў. Яна запаліла для свету зоркі Шагала, Караткевіча, Быкава, Барадуліна і працягвае штогод запальваць зоркі літаратуры, музычнай і песеннай сцэны. Віцебск штогод сустракае адзін з самых буйных міжнародных фестываляў – “Славянскі базар”. І пры гэтым  Віцебшчына – рэгіён развітай прамысловасці: нафтапрадукты Наваполацка, аршанскія льняныя вырабы, віцебскія тэлевізары і абутак вядомы далёка за межамі Беларусі. Мая малая радзіма - край дзівоснай прыгажосці, дзе добра адпачываць, ствараць, працаваць.

Легенды пра паходжанне азёр.

Кожнае возера ўтрымлівае мноства загадак.Адны ўжо разгаданы.Нам вядома,як утварыліся азёры на Беларусі.Іх пакінуў пасля сябе старажытны ледавік.Але нашы продкі не ведалі гэта, таму з’явілася мноства розных легенд пра паходжанне азёр.Вось адна з іх:
На тым месцы, дзе сёння возера Свіцязь, стаяў некалі горад Свіцязь. Князь, які валодаў горадам, быў у хаўрусе з навагрудскім князем Міндоўгам. Аднойчы напаў на Навагрудак з магутным войскам Міндоўг.
Войска Міндоўга і княжацкае войска са Свіцязя былі разбіты, і ворагі падышлі да горада. У Свіцязі засталіся старыя, жанчыны, дзеці і сярод іх прыгожая князева дачка. Тады перад князёўнай з’явіўся аднекуль стары і сказаў, што ператворыць горад у возера, а людзей у кветкі. Горад сапраўды адразу пачаў знікаць, а на месцы яго разлілося возера, па якім плавалі цудоўныя кветкі.
   Як успамін і цяпер цвітуць яны кожную вясну на возеры Свіцязь.

Прыгажосць азёр - невычарпальная крыніца, якая натхняе на творчасць.

Беларуская міфалогія і фальклор знайшлі паэтычнае  ўвасабленне  ў вершы А.Міцкевіча “Свіцязь” і баладзе “Свіцязянка”.

Люблю твае, Нарач, затокі і тоні,
Як вецер густыя туманы развесіць.
Ці снежная пена на хвалях зазвоніць,
Цалуючы зоры, калышучы месяц…

Гэтыя радкі напісаў М.Танк, славячы Нарачанскі край.У кожнага адметнага таленту свой лёс, свая дарога. І можна лічыць удалай заканамернасцю, што жыццё і творчасць Максіма Танка надзвычай моцна знітаваны з Нарачанскім краем. Мноства яго вершаў прысвечана роднай Мядзельшчыне:
             Ёсць такая зямля: дзень адзін пражывеш,
              І адступяць ліхія нягоды,
              Будзеш марыць аб ёй, будзе сніцца табе,
              Будзеш помніць яе ты заўсёды…
Сваім талентам  уславіў на ўвесь белы свет наш геніяльны Максім Танк сваю малую радзіму, Мядзельшчыну, і прыгажэйшае возера Беларусі-Нарач.

ЗАКЛЮЧНАЯ ЧАСТКА

Прыгажосць прыроды захапляе і радуе. Азёры часта называюць чароўным куфэркам, які напоўнены ўсялякімі багаццямі.Сучасны чалавек прывык карыстацца ўсімі прыроднымі багаццямі і часта не ўлічвае,што гэтыя багацці могуць знікнуць і не аднавіцца.Як параду свайму і будучым пакаленням хачу прачытаць урывак з верша Яўгена Гучка:

Трэба помніць, што родны край
Адпрадвеку мяжуе з Богам…
Ды ў сэрцы тваім няхай 
Патрыёта жыве трывога!
Адчуваць сябе трэба гаспадаром,
А не жыхаром рэзервацыі.
А інакш-
                да канца твой дом
Сілы цёмныя
                      возьмуць
                            пад акупацыю.

Тэма 5.

“Будзе, будзе да скону мне Чарнобыль балець…”

УСТУП

“Чарнобыль. Што гэта такое?”-
ціха спытаеце вы.
Я адкажу вам: “Чарноболь-
гэта страшней вайны!”…
Д.Булдакоў

Паліюся думкамі ў сівую даўніну…Бачу кветку ”чарнобыль”-духмяную, якая мае цудадзейную лекавую сілу. Нашы прадзеды шукалі яе , каб выратаваць  сябе ад  хвароб, няшчасцяў, каб даць сабе даўгалецце. Кветка, “чарнобыль…”, там, дзе  яго было шмат, дзе над стэпам стаяў яго пах духмяны, там і пасяліліся людзі, каб дыхаць, набірацца здароўя. Назвалі гэта месца Чарнобылем. І ведалі пра яго толькі тыя, хто жыў там. Жыў,рос гарадок,стаў горадам,не ведаючы,што прыйдзе час,калі пра яго даведаецца ўвесь  свет.

АСНОЎНАЯ ЧАСТКА

Як гэта было?

Красавік 1986 года. Катастрофа на Чарнобыльскай АЭС. І яшчэ шмат год будзем мы адчуваць, што гэта такое. А гэта мёртвая зона, працягласцю васямнаццаць кіламетраў, дзеці – інваліды, якія нарадзіліся пасля аварыі, знявечаная скаціна, стронцый, які асядае з неба, радыяцыйная гародніна, садавіна і яшчэ шмат таго, аб чым чалавецтва не ведала. Цяпер са словам  “Чарнобыль” звязаны слёзы матуль, бледныя твары дзяцей, чэргі ў бальніцах і памерлыя ад радыяцыі людзі.
Дзень 26 красавіка 1986 года ўвайшоў у гісторыю Беларусі і ўсяго чалавецтва як адна з самых трагічных старонак  ХХстагоддзя. Чарнобыль нібы ў апошні раз папярэдзіў сучасную тэхнізаваную цывілізацыю, падвёў яе да бездані самазнішчэння і па–гамлетаўску завастрыў пытанне : быць ці не быць на зямлі чалавеку і жыццю?
“ Як прыйдзе ліха, то не ўседзіш ціха”,- кажа прымаўка. Не ведаць бы гэтага,не бачыць… Не бачыць пакінутых вёсак, вачэй самотных людзей, пакінутых птушкамі  гнёздаў, не ведаць пра радыяцыю, што засыпала згубным попелам усё жывое…
Так, усведамленне трагедыі, суровая праўда пра яе дайшлі да нас са спазненнем, дайшлі, пераадолеўшы глухую сцяну замоўчвання, напластавання хлусні, бюракратычна- чыноўніцкую абыякавасць да здароўя і будучыні нацыі. Немагчыма сёння падлічыць страчанае намі ў матэрыяльным выражэнні, аднак куды большыя страты маральныя. Выгнаныя бядою са сваіх родных мясцін людзі праз гады і адлегласці не знаходзяць душэўнай раўнавагі. Пра  што б ні гаварылі, прыгадваюць радзіму, роднае Палессе… Не прыносіць спакою новая зямля, ірвуцца сэрцы дамоў… Гэта наш вечны боль – Чарнобыль.
Ужо колькі год чорны дым Чарнобыля засціць будучыню сваёй ахвяры - Беларусі. Ды чарнобыльскі ядавіты пасеў спажываць давядзецца яшчэ не аднаму пакаленню нашчадкаў. Будучыня Радзімы ў шэрані радыеактыўнай смугі.
Набат Чарнобыля, гучы мацней!
Ратуйце, людзі, “светлячкоў – дзяцей”.
Няўжо змаўчыць сумленне наша, людзі,
Калі наш родны край без будучыні будзе?

Быць ці не быць на зямлі чалавеку і жыццю?

Пасля той страшнай ночы 26 красавіка 1986 года людзі паставяць калі не знак роўнасці, то блізкага падабенства паміж Чарнобылем і пачаткам Вялікай Айчыннай вайны. Тая ж  разгубленасць, тая ж цішыня, няведанне, што рабіць, той жа лозунг: “Не сейце паніку!” Тое ж замоўчванне горкай праўды, той жа радыё і газетны аптымізм. А між тым, нават пасля Хірасімы і Нагасакі не было наступстваў, падобных чарнобыльскім. І нічога не зробіш - ані цяпер, ані ў наступныя стагоддзі цудаў не адбудзецца. Чарнобыль вечны, і нам давеку жыць пад  знакам катастрофы.
26 красавіка – дзень смутку і жалобы Беларусі. Гэты смутак агортвае сэрца. Трэцяе дзесяцігоддзе мы збіраем той атрутны ўраджай, што быў пасеяны ў красавіку  1986-га. З кожным годам смутку і болю ў душах людзей становіцца больш. Самы адчувальны боль – боль страты сваёй малой бацькаўшчыны, таго асяроддзя, дзе набіраліся моцы пакаленні нашчадкаў, гуртаваліся дынастыі, фарміраваліся характары, квітнеў куточак роднага Палесся.

ЗАКЛЮЧЭННЕ

Чарнобыльская  трагедыя – гэта гора  не  толькі  для  асобных  людзей, чые  лёсы  ці  лёсы  іх  блізкіх  паламаў  той  чорны  красавік , не  толькі  асобных  краін, тэрыторыя якіх апынулася пад радыяцыяй. Гэта трагедыя для ўсёй планеты. Немагчыма пераадолець бяду паасобку. Як і ў мінулыя часы, людзі павінны гуртавацца, каб разам змагацца з няшчасцем.

Пакуль Чарнобыль у душу глядзіць,
Пакуль з яго калодзежаў не піць,
Пакуль яго сыноў не ажывіць−
Баліць! Баліць… Баліць…





Тэма 6.

Беларусь – краіна высокіх тэхналогій

УСТУП

Варыянт 1.

Расцвітай, Беларусь, расцвітай, мая радасць,
Беларусь, маё шчасце, Радзіма мая.
                   А. Бачыла

Беларусь – сацыяльна арыентаваная, прававая і эканамічна развітая дзяржава са значнай удзельнай вагой навукаёмістых і высокатэхналагічных вытворчасцей, мэтай якой з’яўляецца павышэнне ўзроўню дабрабыту грамадзян і іх сацыяльнай абароненасці.
У міжнароднымрэйтынгупа такім комплекснымпаказчыку,як індэксчалавечагаразвіцця,Беларусьзаймае65-е месца сярод187краінсветуі ўваходзіць угрупудзяржаў звысокімузроўнемразвіццячалавечагапатэнцыялу. Паводле звестакбрытанскаганезалежнаганавукова-даследчага інстытутаLegatum,павыніках2011 года Беларусьзаняла50-е месца ўрэйтынгудабрабытукраінсвету сярод109дзяржаў (гэта на 4пазіцыі вышэй папярэднягагода) іапярэдзілаўсіх сваіхсуседзяў.Прыскладаннірэйтынгуўлічваласяэканамічнаясітуацыя ўкраіне, адукацыя, ахова здароўя, якасць кіраваннядзяржавай ііншыяпаказчыкі.
Беларусьзаймае52-е месца ўсвеце паІндэксуразвіццяінфармацыйна-камунікацыйных тэхналогій.

Варыянт 2.
Занімай, Беларусь маладая мая,
Свой пачэсны пасад між народамі!..
Я. Купала

Высокія тэхналогіі − аблічча любой краіны. Таму мы зацікаўлены, каб усе госці з іншых краін, наведваючы Беларусь, убачылі наш узровень. Інфармацыйныя тэхналогіі з’яўляюцца важнейшым складальнікам жыцця грамадства і дзяржавы.
Беларусь зацікаўлена ў тым, каб міжнароднае супольніцтва па заслугах ацаніла дасягнуты ёю высокі ўзровень развіцця інфармацыйна-камунікацыйных тэхналогій.
Беларусь прыкладае вялікія намаганні па нарошчванні інфармацыйна-тэхналагічнага патэнцыялу, інвесціруючы вялікія сродкі ў сектар адукацыі і даследчай работы. Гэта вельмі важна, паколькі ўсе мы рухаемся да інфармацыйнага грамадства, заснаванага на валоданні ведамі.
Лозунг Прэзідэнта Рэспублікі Беларусь “За моцную і квітнеючую Беларусь!”

АСНОЎНАЯ ЧАСТКА

Выкарыстанне сучасных інфармацыйных тэхналогій.
Выкарыстанне сучасных інфармацыйна-камунікацыйных тэхналогій адкрывае новыя магчымасці для развіцця беларускага грамадства і дзяржавы. У цяперашні час інфармацыйныя тэхналогіі шырока выкарыстоўваюцца  не толькі ў эканоміцы, адукацыі, навуцы, ахове здароўя, культуры ў цэлым, але і ў дзяржаўным кіраванні.
У Рэспубліцы Беларусь дзяржаўная палітыка ў галіне інфармацыі накіравана на фарміраванне ў краіне адзінай інфармацыйнай прасторы, развіццё сучаснай інфармацыйна-камунікацыйнай інфраструктуры і разам з тым на забеспячэнне інфармацыйнай бяспекі краіны. 
Беларусь, як і большасць дзяржаў СНД, арыентавана на выкарыстанне ўласных тэхналогій.

Высокатэхналагічная вытворчасць.
Прыярытэтамі развіцця беларускай эканомікі вызначаны навукова-тэхнічная і інавацыйная дзейнасць, энерга- і  рэсурсазберажэнне.
Беларусь імпартуе практычна ўсе віды сыравіны. Таму ёй неабходна павялічыць выпуск навукаёмістай прадукцыі, у аснове якой ляжаць не затраты сыравіны, а высокія тэхналогіі і чалавечы інтэлект. Інтэлект – галоўнае багацце нашай краіны. Беларусь захавала свае навуковыя школы, канструктарскія і тэхналагічныя бюро, сваю сістэму падрыхтоўкі кваліфікаваных кадраў. Сягоння гэты інтэлектуальны капітал адрознівае яе ад іншых рэспублік.
У сучасных умовах актуальна распрацоўка не вырабаў, а тэхналогій. Ад новых навукаёмістых і энергазберагаючых тэхналогій, выкарыстання альтэрнатыўных крыніц энергіі залежыць не толькі эфектыўнасць эканамічнага развіцця, але і яе энергетычная бяспека.
У структуры эканомікі Беларусі ўжо сягоння пераважае высокатэхналагічная, арыентаваная на экспарт вытворчасць.

Парк высокіх тэхналогій.
У апошнія гады актыўна развіваюцца новыя інавацыйныя формы: навукова-тэхнічныя цэнтры, тэхнапаркі і тэхнаполісы. Рашэнне аб стварэнні Парка высокіх тэхналогій было прынята ў 2005 годзе спецыяльным дэкрэтам Прэзідэнта краіны.
Парк высокіх техналогій (ПВТ) − гэта назва спецыяльнага налогава-прававога рэжыму, мэтай якога з’яўляецца стварэнне благапрыемных умоў для распрацоўкі ў Рэспубліцы Беларусь праграмнага забеспячэння, інфармацыйна-камунікацыйных тэхналогій, накіраваных на павышэнне канкурэнтаздольнасці нацыянальнай эканомікі.
Парк высокіх тэхналогій - фактычна, беларускі аналаг сусветна вядомай "Сіліконавай даліны". Менавіта ў ім створаны найбольш спрыяльныя ўмовы для развіцця індустрыі праграмавання, іншых экспартных вытворчасцей. Тут таксама сканцэнтраваны вялізны кадравы, навуковы і інвестыцыйна-фінансавы патэнцыял нашай краіны.
Навейшыя беларускія камп’ютары здольныя выконваць за 1 секунду 2,5 трыльёна аперацый, што дазваляе рашаць самыя складаныя задачы.
Інавацыйны шлях развіцця з’яўляецца адной з прыярытэтных задач сацыяльна-эканамічнага развіцця краіны.
Навуковы патэнцыял Беларусі – каля 30 тысяч вучоных – сканцэнтраваны ў Нацыянальнай акадэміі навук, вышэйшых навучальных установах і інстытутах.

ЗАКЛЮЧЭННЕ

Адным з прыярытэтных напрамкаў развіцця сучаснай агульнаадукацыйнай школы з'яўляецца ўкараненне новых інфармацыйных тэхналогій у адукацыйны працэс.
Станоўчую адзнаку атрымаў адукацыйны IT-праект Парка высокіх тэхналогій “Адзін вучань – адзін камп’ютар”, рэалізацыя якога пачалася 1 верасня мінулага года. У рамках гэтага праекта мяркуецца за некалькі год забяспечыць усіх беларускіх школьнікаў партатыўнымі персанальнымі камп’ютарамі.
Беларусь — краіна высокіх тэхналогій, а таму не можа заставацца ў баку ад сусветных тэндэнцый.

Радзіма мая дарагая,
Красуйся і вечна жыві! 
А. Бачыла

Беларусь, на ўсёй, на вялікай планеце
Свой пачэсны пасад ты даўно заняла.
П. Броўка



Тэма 7.

Беларуская літаратурная класіка

УСТУП

Класіка – (ад лацінскага classicus-узорны, першакласны) творы мастацкай літаратуры, якія ўвайшлі ў гісторыю літаратуры як найлепшыя па змесце  і форме, з’яўляюцца ўзорам высокай мастацкасці. Класічны – гэта яшчэ і добравядомы, папулярны. Класічнымі лічацца творы, якія вылучаюцца з агульнай літаратурнай масы сваёй значнасцю, маштабнасцю, узорнасцю.
У складзе літаратурнай класікі размяжоўваюць аўтараў, што набылі сусветную сталую значнасць (Гамер, Дантэ, Шэкспір, Гётэ і інш.), і нацыянальных класікаў-пісьменнікаў, што маюць найбольшую папулярнасць у літаратурах асобных народаў. 
У  Расіі, напрыклад, гэта плеяда пісьменнікаў, якая пачынаецца з Крылова і Грыбаедава, аў цэнтры якой – Пушкін. Беларуская нацыянальная класіка пачынаецца з Ф.Багушэвіча, а цэнтральнымі фігурамі ў ёй , безумоўна, з’яўляюцца Я.Купала, Я.Колас і М. Багдановіч.

АСНОЎНАЯ ЧАСТКА
Найбольш вядомыя прадстаўнікі беларускай класічнай літаратуры.       
Янка Купала і Якуб Колас – гэта сапраўдны пачатак усіх пачаткаў у беларускай культуры, літаратуры і мастацтве. Яны не толькі знакавая з’ява, якая сведчыць аб вяршынях нацыянальнай творчасці, але і яскравае выяўленне народнага духу, мастацкі ўзор, высокі прыклад, на які не можа не арыентавацца ўся наша нацыянальная культура і мастацкая літаратура.
Янка Купала – класік беларускай літаратуры.

Так Янка Купала – вялікі нацыянальны беларускі паэт, класік, славянскі паэт і гуманіст, народны паэт Беларусі, духоўны лідэр беларускага нацыянальнага адраджэння. Ён узняў беларускае мастацкае слова на вышыню, якой да яго не ведала наша літаратура. 
Творчасць Янкі Купалы заслужыла сусветнае прызнанне - пра гэта сведчыць шырокі грамадскі рэзананс, які яна атрымала ў многіх краінах. Творы беларускага песняра перакладзены амаль на 100 замежных моў. Толькі верш "А хто там ідзе?" (можна прачытаць на памяць) перакладзены на 82 мовы народаў свету, у тым ліку на найбольш распаўсюджаныя - англійскую, арабскую, італьянскую, кітайскую, нямецкую, рускую, французскую, хіндзі, японскую і іншыя.
Я. Купала з'яўляецца таксама прызнаным нацыянальным драматургам. Яго п'есы складаюць залаты фонд беларускай драматургіі. Камедыя «Паўлінка», напісаная ў 1912 г., не сыходзіць са сцэны і з'яўляецца візітнай карткай Беларускага дзяржаўнага акадэмічнага тэатра імя Я. Купалы ў Мінску.
Янка Купала належыць да тых выдатных асоб, чые творы маюць вечную каштоўнасць, з'яўляюцца класічнымі для нацыянальнай і сусветнай культуры.

Якуб Колас – класік сусветнай і  беларускай літаратуры.

Таксама яркім прадстаўніком класічнай беларускай літаратуры з’яўляецца народны паэт Якуб Колас, празаік, драматург, публіцыст, перакладчык, педагог, грамадскі дзеяч.
Я.Колас − стваральнік неўміручых паэтычных шэдэўраў: паэм «Новая зямля» і «Сымон-музыка», адзін з заснавальнікаў беларускай мастацкай прозы, беларускага рамана (трылогія «На ростанях»). Паэтэса і перакладчык з Вялікабрытаніі В. Рыч вельмі высока ацэньвае паэму Якуба Коласа "Новая зямля". Яна параўноўвае гэты твор са старажытнарымскімі трагедыямі, з драмамі і трагедыямі Уільяма Шэкспіра. "Без такіх твораў, як “Новая зямля”, - лічыць паэтэса, - сусветная літаратура была б значна бяднейшая”.
Яго творы (пераважна паэтычныя) перакладзены больш чым на 40 замежных моў.

Максім Багдановіч – выдатны прадстаўнік беларускай літаратуры.

 Побач з імёнамі Янкі Купалы і Якуба Коласа стаіць імя Максіма Багдановіча, аднаго са стваральнікаў нацыянальнай мастацкай літаратуры, паэта, празаіка, гісторыка літаратуры і літаратурнага крытыка, публіцыста, перакладчыка. Максім Багдановіч пражыў вельмі кароткае, але надзвычай плённае ў творчых адносінах жыццё. Лірычная спадчына М.Багдановіча ўнушальная. Чаго толькі заслугоўваюць яго санет “Паміж пяскоў Егіпецкай зямлі” і “Раманс”. (Можна прачытаць на памяць).  Гэтыя творы з’яўляюцца ўзорамі класічных форм паэзіі.

ЗАКЛЮЧЭННЕ
У сваім выступленні я расказала толькі пра заснавальнікаў новай беларускай літаратуры, творчасць якіх стала тым грунтоўным падмуркам для наступных пакаленняў паэтаў і празаікаў. Жыццё не стаіць на месцы. У літаратуру прыходзяць новыя імёны. І сёння да ліку класікаў  адносяцца Гарэцкі, Крапіва, Чорны, Шамякін, Мележ, Быкаў, Танк і  многія іншыя. 









Тэма 8.

Беларуская фразеалогія

УСТУП

Варыянт 1.

У духоўнай спадчыне кожнага народа ёсць рэчы, якім суджана самой іх прыродай перажываць стагоддзі,  эпохі, захапляць сваёй мудрасцю і высокамастацкай формай многія пакаленні.
Да такіх рэчаў належыць вусная народная паэзія, якая з глыбіні вякоў нясе ў сабе і тое агульнае, што ў аднолькавай меры ўласціва фальклорнай спадчыне кожнага народа, і тое адметнае і непаўторнае, што робіць яе самабытнай, нацыянальнай.
Узнікшы з самога народнага побыту яшчэ ў старажытны час, вусная паэтычная творчасць адлюстроўвае розныя ступені развіцця народа, яго векавы жыццёвы вопыт і гераічныя подзвігі, маральную сілу і высакароднасць душы, запаветныя думы і спадзяванні, дасціпны розум і багацце фантазіі. Таму вусная паэзія з’яўляецца адным з важнейшых этапаў у культурным развіцці народа, у развіцці яго нацыянальнай самасвядомасці.
Сярод шматлікіх жанраў беларускай народна-паэтычнай творчасці вылучаюцца фразеалагізмы.

АСНОЎНАЯ ЧАСТКА

Роля фразеалагізмаў у мове.

Фразеалагізмы належаць да моўных адзінак, якія сцісла, трапна, вобразна і ярка перадаюць думкі, выражаюць пачуцці, ацэньваюць шматлікія з’явы рэчаіснасці. Уявіце, што ў гутарковай мове, у мастацкіх творах, у навуковых і публіцыстычных працах поўнасцю будуць адсутнічаць фразеалагізмы. Наша мова будзе сухой і сумнай. Кожнаму з нас неабходна ведаць шмат фразеалагізмаў і ўключаць іх у сваё маўленне. Толькі ўслухайцеся ў іх гучанне і глыбокае значэнне:  ні слыху ні дыху, душа ў душу, віламі па вадзе пісана, цюцелька ў цюцельку, куды ногі нясуць, вадзіць за нос, пад гарачую руку, як кот з сабакам і інш.

Багацце беларускай фразеалогіі.

Фразеалогія – раздзел мовазнаўства, які вывучае семантычныя, граматычныя і стылістычныя асаблівасці фразеалагізмаў. Гэта адна з маладых галін лінгвістыкі, якая стала складацца як самастойная навука толькі ў апошнія тры-чатыры дзесяцігоддзі.
Фразеалагічны склад сучаснай беларускай мовы багаты і разнастайны. Пра гэта сведчыць “ Слоўнік фразеалагізмаў” І.Я. Лепешава, дзе змешчана каля 7000 фразеалагізмаў. Гісторыя ўзнікнення кожнага фразеалагізма цікавая і непаўторная. Што датычыцца спосабаў іх утварэння, то ўзнікаюць яны ў беларускай мове на аснове ўласнага або іншамоўнага матэрыялу.

Паходжанне фразеалагізмаў, звязанае з легендамі і паданнямі.

Пэўная частка фразеалагічных адзінак узнікла на аснове розных легенд, павер’яў, паданняў, таму ўсе яны даволі  разнастайныя. Самую шматлікую групу ўтвараюць фразеалагізмы, створаныя на аснове Біблейскіх апавяданняў, якія  расказваюць пра Бога, пра адносіны чалавека да Бога, Божай волі, Бібліі. Вось, напрыклад, фразеалагізм валаамава асліца са значэннем “ пакорлівы, маўклівы чалавек, які раптам выказаў сваю думку або пратэст”, утвораны на аснове аповеду пра чараўніка Валаама і  яго асліцу, якая стала размаўляць на чалавечай мове, каб спыніць свайго гаспадара і не даць яму пайсці супраць Божай волі. А ўсім нам вядомы фразеалагізм плоць ад плоці, што азначае “ роднае дзіця”, у сваёй аснове мае гісторыю стварэння Адама і Евы. Кожны год мы адзначаем Ражство Хрыстова і ўспамінаем зорку, якая прывяла вешчуноў да Хрыста, а ўжываючы фразеалагізм пуцяводная зорка, маем на ўвазе “ тое, што накіроўвае чыё-небудзь жыццё, дзейнасць”.

Узнікненне фразеалагізма “ брат-сястрыца”. 

Паданні адлюстроўваюць самыя розныя бакі жыцця: гістрычныя падзеі, паходжанні тапанімічных назваў, адносіны паміж людзьмі. Праз гэтую невычэрпную крыніцу можна вывучаць гісторыю і светапогляд народа. Напрыклад, фразеалагізм брат-сястрыца ўзнік паводле народнага падання аб маладой пары, якая, узяўшы шлюб, даведалася, што яны брат і сястра. Не вытрымалі хлопец і дзяўчына такой ганьбы, налажылі на сябе рукі, а пахавалі іх у адной магіле.  На магіле вырасла трава, якую і назвалі    “ брат-сястрыца”.  

Спосабы стварэння фразеалагізмаў.

Частка фразеалагізмаў узнікае на базе асобнага слова, па сутнасці, гэта фразеалагізмы, якія замяшчаюць слова.  Яны ўяўляюць сабой або перафразы (ад грэчаскага paraphrases -  апісальны абарот, апісанне) – выраз, які перадае сэнс другога выразу або слова ў выглядзе апісальнга звароту (напрыклад: карабель пустыні – вярблюд, чорнае золата – нафта, пяты акіян – неба і інш.) або эўфемізмы  (ад грэчаскага euphemismos-  добра гавару) – змякчальнае абазначэнне якога-небудзь прадмета ці з’явы, больш мяккі выраз замест грубага (напрыклад: у касцюме Адама – голы, нячыстая сіла – чорт, гаспадар лесу – мядзведзь і інш).  
Некаторыя фразеалагізмы ўзнікаюць на базе свабодных словазлучэнняў, на аснове метафарычнага пераносу: як маслам па сэрцы – вельмі прыемна, прыносіць задавальненне; клюнуць на вудачку – паддацца на падман, мазоліць вочы – дакучаць, назаляць. 
 Або на аснове метанімічнага пераносу: сустракаць хлебам і соллю – вітаць; ціхая завадзь – спакойнае, бяспечнае месца, без клопатаў і трывог; глухі цецярук – мужчына, які дрэнна чуе. 

Скарачэнне прыказак, прымавак – адзін са спосабаў утварэння фразеалагізмаў.

Яшчэ адным спосабам утварэння фразеалагізмаў з’яўляецца скарачэнне прыказак. Прыказкі займаюць асобнае месца ў моўнай скарбонцы. Гэтыя сціслыя, вытанчаныя выразы захоўваюць шматвяковы гаспадарчы і жыццёвы вопыт народа, яго назіранні і веды аб прыродзе, яго філасофію і мараль, педагагічныя погляды і правілы паводзін. Не  дзіўна, што яны сталі і асновай многіх фразеалагічных адзінак. Напрыклад, вазіць ваду – на сярдзітых ваду возяць, так кажуць пра зневажальную або непасільную работу. Гнацца за двума зайцамі – за двума зайцамі пагонішся – ніводнага не зловіш- так кажуць, калі бярэшся за некалькі спраў адначасова.


Жывая народная мова – крыніца ўзнікнення літаратурных фразеалагізмаў.

Крыніцай абсалютнай большасці фразеалагізмаў з’яўляецца жывая народная мова, адкуль яны траплялі ў творы пісьменнікаў і публіцыстаў і пад іх пяром станавіліся фактам літаратурнай мовы. В. Дунін- Марцінкевіч увёў у літаратурны ўжытак, напрыклад, такія фразеалагізмы: на кані і пад канём, вока не запарушыць, з голымі рукамі, на скорую руку. Здабыткам літаратурнай мовы сталі народныя фразеалагізмы, упершыню выкарыстаныя ў творах Я. Купалы: лахі пад пахі, следам за дзедам, як апошняе ў печ усыпаўшы; К. Крапівы: акунёў вудзіць, ні спору ні ўмалоту, плячысты на жывот, хоць вяроўкі ві. 
Ёсць і такія фразеалагізмы, якія маюць свайго аўтара. Сталі фразеалагізмамі, напрыклад, такія крылатыя выразы беларускіх аўтараў: асадзі назад (Я. Колас), жаба ў каляіне (К. Крапіва), кветкі з чужых палёў (Ю. Гаўрук), сена на асфальце (М. Стральцоў). 

Запазычаныя фразеалагізмы.

  У беларускай мове ўжываюцца фразеалагізмы, запазычаныя з іншых моў. Ёсць група фразеалагізмаў-інтэрнацыяналізмаў, г. зн. такіх, што вядомы ў большасці моў свету. Напрыклад: дамоклаў меч, ахілесава пята, праметэеў агонь, гордзіеў вузел, агнём i мячом, неба ў алмазах, святая прастата i інш. Такія ўстойлівыя спалучэнні слоў паходзяць звычайна з антычных i стараславянскай моў.
           Некаторыя фразеалагізмы сваім узнікненнем абавязаны грэчаскай і рымскай міфалогіі. Так, фразеалагізм дарункі данайцаў – “ каварная паслуга з мэтай прычыніць зло” сфарміраваўся на аснове легенды аб узяцці Троі і траянскім кані. Данайцы пасля доўгай асады Троі рашылі хітрасцю авалодаць горадам. Яны сказалі, што пакідаюць горад і падарылі траянцам вялізнага драўлянага каня. Жрэц Лаакон не паверыў грэкам і папярэдзіў суайчыннікаў: “ Бойцеся данайцаў, што прыносяць дарункі!”, але на яго словы не звярнулі ўвагі. Ноччу з каня выйшлі схаваныя там воіны-грэкі, перабілі варту, адчынілі вароты і ўпусцілі войска. Троя была разбурана.

Фразеалагізмы – вобразныя сродкі лаканізацыі маўлення.

Пры дапамозе фразеалагізмаў перадаюць, кажучы словамі К.Крапівы, “найбольшую канцэнтрацыю думкі пры найменшай затраце слоўнага матэрыялу”. Часта фразеалагізмы выкарыстоўваюцца ў якасці загалоўкаў мастацкіх і публіцыстычных твораў, кінафільмаў. Фразеалагізмам на ростанях, што значыць “у стане сумненняў, хістанняў, у нерашучасці перад выбарам чагосьці”, назваў сваю трылогію Я.Колас. “Калі ласка” – назва кнігі вершаў П.Броўкі. Яшчэ прыклады: апавяданне К.Чорнага “Вялікае сэрца”, гумарэска Б.Сачанкі “Стрэляны верабей”, кніга баек Э.Валасевіча “Казёл адпушчэння” іінш.

ЗАКЛЮЧЭННЕ

Такім чынам, легенды, паданні, павер’і, прыказкі значна ўзбагацілі фонд беларускай фразеалогіі. Менавіта на іх аснове былі створаны трапныя фразеалагічныя выразы, якія надзвычай упрыгожваюць і ажыўляюць маўленне, робяць яго сакавітым і эмацыянальным, ёмістым і сціслым.
Невыпадкова пісьменнікі і паэты ўжываюць у сваіх творах фразеалагізмы, бо яны ў руках мастакоў слова становяцца самым дзейсным моўным сродкам стварэння моўнай характарыстыкі героя, ажыўлення аўтарскай мовы. З іх дапамогай ствараюцца непаўторныя карціны жыцця і побыту людзей, трапныя характарыстыкі персанажаў, раскрываюцца іх самыя патаемныя пачуцці і мары. 
Калі ж чалавек у паўсядзённым жыцці выкарыстоўвае фразеалагізмы, то гэта ўжо  паказчык яго высокай моўнай культуры.
Пісьменнікі, фалькларысты, лінгвісты слушна называюць  фразеалагізмы самародкамі, самацветамі роднай мовы, залацінкамі народнай мудрасці. Каб залацінка гэта свяцілася ў пісьмовым тэксце, у вусным выказванні, яе трэба выкарыстоўваць умела і дарэчы.
Тэма 9.

Беларускі фальклор
УСТУП

Варыянт 1.

“Ёсць ў простай яго [селяніна] думцы, ў шчырай наіўнай ноце яго песні, у яе прыродных танах якаясь невядомая любасць, чароўная сіла, якая прымушае шыбка біцца сэрца; захапляе, уракае, нават самой прастатой цешыць,” – так выказаўся некалі  Аляксандр Рыпінскі пра высокае ўздзеянне на душу чалавека народнай творчасці.  
І сапраўды, яшчэ задоўга да таго, калі мастацкае слова было зафіксавана ў помніках пісьменнасці, народ выяўляў свае настроі і думы ў песнях, казках, легендах і паданнях, якія былі першымі праявамі яго мастацкай творчасці.
Песні, казкі, паданні на працягу многіх гадоў і стагоддзяў свайго бытавання перадаваліся, станавіліся выдатнымі творамі мастацтва. У іх адлюстроўваліся ўсе найважнейшыя асаблівасці народнага жыцця з самых далёкіх часоў: барацьба чалавека з прыроднай стыхіяй, яго мары, меркаванні, любоў да радзімы і нянавісць да ворагаў, глыбокі аптымізм.

 Варыянт 2.

З легендаў і казак былых пакаленняў,
З калосся цяжкога жытоў і пшаніц,
З сузор’яў і сонечных цёплых праменняў,
З грымучага ззяння бурлівых крыніц,
З птушынага шчэбету, шуму дубровы,
І з гора, і з радасці, і з усяго
Таго, што лягло назаўсёды ў аснову
Святыні народа, бяссмерця яго,−
Ты выткана, дзіўная родная мова.
М. Танк

Хто з нас не памятае, як яшчэ ў маленстве, калі не маглі доўга заснуць, матуля, пасадзіўшы на калені, расказвала цікавыя казкі, легенды, паданні або спявала калыханкі… Потым з якім нецярпеннем чакалі наступнага вечара, каб зноў пачуць таямнічую гісторыю. Менавіта на такіх залацінках мудрасці: міфах, легендах, паданнях, песнях, казках, загадках, прыказках, прымаўках, лічылках і інш.,-  назапашаных народам за тысячагоддзі, вучыліся адрозніваць праўду ад хлусні, дабро ад зла, знаёміліся з галоўнымі жыццёвымі законамі. 
Варыянт 3.

Ад прадзедаў спакон вякоў
Нам засталася спадчына…
Янка Купала

На  календары   вечнасці - XXI  стагоддзе, эпоха   навукова-тэхнічнай  рэвалюцыі,  эпоха   біёнікі  і  электронікі...  Узброены   ведамі  чалавек  ужо  абганяе   сёння  самую  смелую  казачную   фантазію,  самыя  няўрымслівыя  мары.  Фантазію казак  абганяе, а  сама   казка,  як  ні  дзіўна, не  старэе, у   нябыт  не  адыходзіць.  Можна  нават   сказаць–наадварот,  у  апошні  час   попыт  на  гэты  від   вусна-паэтычнай  народнай  творчасці   прыкметна  ўзрос  і  працягвае   павышацца.  Гэта  датычыць,  зразумела,   і  ўсяго беларускага фальклору.
    Першае знаёмства чалавека з народна-паэтычнай творчасцю адбываецца ў маленстве, калі ён чуе пяшчотную матуліну калыханку. Паступова песня маці ўводзіць дзяцей у навакольны свет, абуджае іх фантазію, фарміруе этычныя погляды. “Слухаючы такую песню, - зазначае Н.Гілевіч, - гэтую адвечную і неўміручую песню матчынай любві, - міжволі думаеш: можа, менавіта адсюль, з зямлі мелодыі і пачынаецца Чалавек”. 

АСНОЎНАЯ ЧАСТКА

Сувязь фальклору з працоўнай дзейнасцю людзей.

       Многія фальклорныя творы ствараліся і бытавалі пры пэўных акалічнасцях – у час свят, працы. Яны суправаджалі працоўную дзейнасць чалавека (працоўныя песні), дапамагалі ў выхаванні дзяцей (песні-калыханкі, дзіцячыя песні, загадкі, казкі), перадавалі новым пакаленням жыццёвы вопыт і мудрасць (легенды, паданні, прымаўкі, прыказкі і інш.). 

 Узнікненне і паходжанне тэрміну “фальклор”.

Вусная народная творчасць – важнейшая частка духоўнай культуры народа- надзвычай добра захавалася не толькі ў памяці беларусаў, але і ў актыўным бытаванні, адыграла вялікую ролю ў нацыянальнай самасвядомасці, у развіцці літаратуры і мастацтва; яна плённа ўплывае і сёння на працэсы нацыянальнага адраджэння. Тэрмін фальклор, які ўзнік у сярэдзіне XIX ст., у перакладзе азначае народная мудрасць. Фальклор у яго вузкім, філалагічным значэнні – адзін з відаў народнага мастацтва, які адлюстроўвае рэчаіснасць у вобразах, створаных пры дапамозе паэтычных слоў.        

Мастацкія асаблівасці беларускіх фальклорных твораў.

     Фальклорныя творы вылучаюцца асаблівасцямі мастацкай формы. Гэта ў першую чаргу традыцыйная паэтыка, выпрацаваная народам на працягу стагоддзяў. Традыцыйная народная сімволіка, разнастайныя формы, пастаянныя эпітэты, метафары, параўнанні і іншыя віды тропаў, асаблівасці кампазіцыі надаюць вуснай паэзіі спецыяльны каларыт. Гэтыя мастацкія сродкі характэрны і для старадаўніх класічных форм народнай творчасці, і для многіх твораў, што ўзнікаюць у наш час. Не выпадкова фальклор называюць мастацтвам слова.

Фальклор і творчасць беларускіх пісьменнікаў.

         Фальклор з’явіўся першай паэтычнай школай многіх выдатных пісьменнікаў. Творчасць В. Дуніна-Марцінкевіча, Ф. Багушэвіча, Я. Лучыны, А. Гурыновіча, М.Багдановіча, Я. Купалы, Я. Коласа і многіх іншых вядомых беларускіх паэтаў і празаікаў непарыўна звязана з народнай паэзіяй і, па сутнасці, вырасла з яе. І вось што гаварыў Я. Купала аб фальклоры: “Кнігі  абудзілі маю фантазію… Але больш за ўсё, я думаю, зрабілі на мяне ўплыў беларускія народныя казкі, якія я чуў у маленстве… Не толькі блізкасць да народа, з якім я падзяляў і гора, і радасць, але і народная творчасць, з якой я знаёміўся, слухаючы ад блізкіх мне людзей казкі і інш., безумоўна рабіла на мяне свой уплыў у сэнсе развіцця фантазіі.”

 Кароткі агляд жанраў вуснай народнай творчасці: калыханкі, казкі, легенды і паданні, загадкі, прыкметы і павер’і, прыказкі і прымаўкі. Вызначэнне іх асаблівасцей.

     Беларуская народная творчасць прадстаўлена амаль усімі жанрамі: каляндарная і сямейна-абрадавая паэзія, казкі, паданні і легенды, прыказкі іпрымаўкі, загадкі, замовы, народны тэатр у розных яго відах, сацыяльна-бытавая лірыка.
Яркім узорам духоўнага багацця і  ў той жа час моўнага майстэрства народа з’яўляюцца  прыказкі і прымаўкі. У афарыстычнай творчасці беларускага народа прыказкі і прымаўкі  карыстаюцца найбольшай папулярнасцю. Яны ярка адлюстроўвалі багаты працоўны і жыццёвы вопыт народа, яго мудрасць, псіхалогію і светапогляд, маральна этычныя і эстэтычныя ідэалы. Некаторыя прымаўкі маюць рыфмаваную форму: “Колас добра не спее, калі сонца добра не грэе”, “Пакланіся кусту, дык ён дасць хлеба лусту.”
      У многіх прыказках захаваліся словы, што зніклі з нашага штодзённага ўжытку і перайшлі у разрад рэдкаўжывальных: “Без сахі і бараны сам цар хлеба не есць.” Безумоўна, прыказкі і прымаўкі  можна назваць своеасаблівай энцыклапедыяй жыцця народа ў розныя гістарычныя эпохі.
       Сярод апавядальных жанраў беларускай вуснапаэтычнай творчасці шырынёй ахопу жыццёвых з’яў, глыбінёй абагульнення, яркасцю створаных вобразаў вылучаюцца казкі. Казкі як  творы сапраўднага мастацтва задавальнялі эстэтычныя запатрабаванні народа і ў той жа час былі важным сродкам пазнання навакольнага свету і абагульнення працоўнага вопыту многіх пакаленняў, а таксама сродкам выхавання.
Загадка – кароткае паэтычна-вобразнае апісанне прадмета або з’явы, якое даецца, як правіла, у форме пытання і адгадваецца па другарадных адзнаках, па прыкметах падабенства.
Лічыцца, што галоўная функцыя загадкі – развіваць ў чалавека мастацка-вобразнае мысленне, паэтычны погляд на рэчаіснасць. У мінулым загадка служыла сродкам выпрабавання разумовых здольнасцей, іншасказальная, загадкавая форма з поспехам выкарыстоўвалася ў ваенных і пасольскіх справах. Загадкі, песні-загадкі надзвычай шырока ўжываліся ў вясельных абрадах, напрыклад, з мэтай “праверкі” разумовай сталасці жаніха.
Каштоўнасць традыцыйнай загадкі ў тым, што яна ў высокапаэтычнай форме адлюстравала гаспадарчую і працоўную дзейнасць чалавека, яго жыццёвы вопыт, быт, працу, фауну, флору, будову сусвету і да нашых дзён мае вялікае эстэтычна-мастацкае значэнне для выхавання дзяцей.
Загадкі:
Без кораня, а расце. (Камень)
Без ног бяжыць, без вачэй глядзіць. (Вада)
Лата на лаце, ніткі не знаці. (Капуста)
Цераз мяжу брат брата не бачаць. (Вочы)

ЗАКЛЮЧЭННЕ

Варыянт 1.

У заключэнне можна зазначыць , што беларуская вусна-паэтычная творчасць - важная частка духоўнай культуры нашага народа. Здаўна служыць яна магутным сродкам вобразнага пазнання жыцця, праўдзіва адлюстроўвае думкі,  памкненні і спадзяванні народных мас, садзейнічае выхаванню іх эстэтычных густаў і ідэалаў. На працягу многіх стагоддзяў вусна-паэтычная творчасць была амаль адзінай формай выражэння духоўнага жыцця людзей: яна з’яўлялася і з’яўляецца неад’емнай часткай культурнай спадчыны народа, яна спадарожнічае чалавеку на працягу ўсяго яго жыцця.

Варыянт 2.

Жыве ў фальклоры ззянне божай мудрасці, празарлівасць волі,  дзедавы падарунак-вопыт, які, нібы паходня, свеціць і ўказвае шлях падарожным свету. Багаты той чалавек, які заўсёды карыстаецца ў жыцці  шчодрымі дарамі продкаў, бо не заблудзіцца ў хаосе праблем і не збочыць з дарогі.
Каб ярка свяціласяперлінка-слова,
Каблюдзямзіхцела—на ўсебакі,
Яго шліфавалі як след, адмыслова
Найлепшыя ў свецетачылы-вякі.
К. Цвірка

Варыянт 3.
Вусная народная творчасць – гэта і школа, і кніга, і цэлы кодэкс маральна-этычных норм. Таму з каштоўнай фальклорнай спадчынай сваёй Радзімы павінен азнаёміцца кожны культурны чалавек, асабліва гэта датычыцца моладзі і юнацтва, бо веданне сваіх вытокаў, сваіх каранёў будзе садзейнічаць фарміраванню пачуцця нацыянальнай годнасці, любові да свайго народа, краіны, дзяржавы, выхаванню нацыянальнай свядомасці, што з’яўляецца неад’емнай часткай ў станаўленні сапраўднага грамадзяніна..

Я. Купала: “Кнігі  абудзілі маю фантазію… Але больш за ўсё, я думаю, зрабілі на мянеўплыўбеларускіянародныяказкі, якія я чуў у маленстве… Не толькіблізкасць да народа, з якім я падзяляў і гора, і радасць, але і народная творчасць,зякой я знаёміўся, слухаючы ад блізкіх мне людзейказкі і інш.,безумоўна, рабіланамяне свой уплыў у сэнсеразвіццяфантазіі”.

Цётка: «Наша народная песня вылілася з сэрца, вуснаў і фантазіі ўсяго народу беларускага і дзеля таго называецца народнай”.
М.Гарэцкі: “Народная творчасць наогул, а беларуская народная творчасць увасобку – гэта мора, якое хавае ў сабе незлічоныя скарбы. Толькі трэба ўмець гэтыя скарбы дастаць”.

З.Бядуля: “Беларуская народная творчасць – гэта заварожанае люстра сялянскага жыцця, якое адбівае жывы малюнак не толькі за пэўны перыяд, за маленькі час, але цэніруе быт ад самога пачатку гістарычнага існавання народа да апошніх дзён”.

М.Гарэцкі: “Вусная народная творчасць гэтак жа старая, як і само чалавецтва. Нарадзіўшыся адначасна са з’яўленнем чалавека, як мыслячай істоты, вусная народная творчасць расце, развіваецца, ускладняецца адначасна з узростам, развіццём і ўскладненнем чалавечага духу. Народная творчасць жыве датуль, пакуль жыве народ”.


Тэма 10.

У  маім  двары

УСТУП

Варыянт 1.

      О,  край  родны, край  прыгожы, 
      Мілы  кут  маіх  дзядоў,
      Што мілей  у  свеце  божым
      Гэтых  светлых  берагоў…

Варыянт 2.

      Мой   родны  кут, як  ты   мне  мілы,
      Забыць  цябе  не  маю  сілы.
      Вось  як  цяпер  перада  мною
      Устае  куточак  той  прыгожы…

Варыянт 3.

      Малюнкі  родныя  і  з’явы!
      Як  вы  мне  любы, як цікавы!
      Як  часта  мілай  чарадою
      Вы  ўстаяце перада мною?

Варыянт 4.

     Дзень  добры,  родная  мясціна!  
     Спаткай  ты  нас  як  маці  сына
     Па  часе  доўгае  разлукі
     І  разгарні  прыветна  рукі… 

       Пісаў у сваёй паэме Якуб Колас. Сапраўды, родны двор – адно з самых дарагіх і любімых мясцін, якія ніколі не забываюцца, бо гэта менавіта тое месца, дзе я рабіла свае першыя крокі, праводзіла амаль усе дні свайго бесклапотнага маленства з раніцы да вечара. Раней кожную раніцу прачыналася, снедала – і бягом на вуліцу, у любімы двор, дзе ўжо поўным ходам кіпела жыццё. У пясочніцы я будавала замкі, гатавала ежу, “выхоўвала” лялек, на лавачцы разам з сябрамі ў што – небудзь гуляла.                                  

АСНОЎНАЯ ЧАСТКА

Агульнае ўражанне ад двара.

     Мой двор – невялікае і цудоўнае мястэчка. З вокнаў маёй кватэры з аднаго боку бачны ўтульны двор: дзіцячая пляцоўка з пясочніцай, арэлямі, лесвіцай і лаўкай, а з другога боку – лужок, на якім ўвесь час летам, цёплай вясной і ўвосень пасуцца козы і конь, за лужком - яблыневы сад, у якім мы таксама праводзілі нямала часу. 

Апісанне дрэў і кустарнікаў.

     У нашым двары расце шмат дрэў, сярод якіх клёны, бярозы, ялінка і рабінка, а крыху далей раскінулася чаромха. Калісьці сярод іх узвышалася старая, вельмі высокая магутная ліпа, але гадоў шэсць назад яе ссеклі, і цяпер ад яе застаўся толькі велізарны пень. На ўваходзе ў пад’езд растуць кусты бэзу, язміну і белых ружаў, якія асабліва радуюць вока вясной і летам і дораць цудоўны водар.

Апісанне кветнікаў.

 Кожную вясну атрымліваем асалоду ад спеваў птушак, якія вярнуліся з выраю, і радуемся адраджэнню прыроды. Увесну, улетку і ўвосень наш двор патанае ў кветках. Асабліва прыгожымі выглядаюць кветнікі ў восеньскі перыяд. Усе яны яркія, як вясёлка ў небе. Тут пахнуць флоксы, цешаць вока непаўторныя гладыёлусы, суцэльным кветкавым дываном выглядаюць петуніі, велічна красуюцца герберы, прыцягваюць пчол шаўкавістыя аксаміткі.

Двор у розныя поры года.

     Я люблю свой двор у любую пару года, але ён асабліва прыгожы ўвосень. Гэта час, калі дрэвы апранаюцца ў цудоўныя залатыя і барвовыя ўборы.Хоць я і не люблю дождж, але  перад ім можна ўбачыць незвычайную карціну: залатыя клёны стаяць на фоне цёмна – сіняга неба, а насупраць дрэвы асвятляюцца яркім сонцам, якое вельмі павольна хаваецца за хмарай. Часта бывае вецер, і кляновыя лісточкі вельмі прыгожа кружацца ў паветры, засцілаючы ў двары пышны дыван, у якім мы любілі качацца ў маленстве. Узімку мой родны куточак пакрываецца  пушыстым бліскучым снегам, з якога мы ляпілі цікавых снегавікоў і вялікія снежныя замкі. 

Насельнікі двара.

     Наш двор ніколі не пустуе. У першай палове дня на лавачцы сядзяць бабулі і дзядулі. Яны грэюцца на сонейку, абменьваюцца навінамі, вядуць гутаркі пра здароўе, пра пражыты дзень. Пасля абеду ў двары чутны дзіцячыя галасы. Гэта школьнікі вяртаюцца дахаты пасля ўрокаў. Паабедаўшы, яны выходзяць у двор падыхаць паветрам, пагуляць, пакатацца на веласіпедзе. А вечарам, калі дзеці адпраўляюцца выконваць дамашнія заданні, да гаражоў падцягваюцца мужчыны. Іх займае рамонт аўтамабіляў. І толькі ўначы ціха ў двары. Але двор не спіць, двор жыве жыццём нашага дома. Ён захоўвае ў сваёй памяці асноўныя падзеі.. Калі гэта вяселле, то жыхары дружна дапамагаюць маляваць нявесту на асфальце няўдачліваму жаніху. Калі гэта хаўтуры, то ў апошні шлях выпраўляюць усім дваром… Ёсць у нас традыцыя: разам сустракаць Новы год. Усе збіраюцца вакол ялінкі, якая расце ў двары ўжо многа гадоў.Прыбіраем яе, а з боем курантаў запускаем рознакаляровыя феерверкі. Мне вельмі падабаецца, што ўсе жыхары дружна адзначаюць   падзеі жыцця  і разам клапоцяцца аб парадку і чысціні ў нашым двары.

ЗАКЛЮЧЭННЕ

Варыянт 1.

Калі я думаю пра родны двор, з настальгіяй успамінаю вясёлае і бесклапотнае дзяцінства, мне становіцца вельмі сумна і тужліва на душы, хочацца вярнуцца назад у той цудоўны час. Вось ужо хутка я паеду вучыцца ў іншы горад, і , на жаль, не буду кожны дзень любавацца прыгажосцю гэтага месца, бачыць знаёмыя твары суседзяў.  А гэты двор заўсёды будзе маім родным і любімым.

Варыянт 2.

Мой дом, мой двор, мая сяліба,
К суседу сцежкі шчыры бег,
Засеяная хлебам скіба
Айчынных ніў ад веку ў век.

Зямельцы – мір, сям’і – апека,
Чалу жанчыны быць без хмар.
Мой родны край, мой дом навекі,
І я ў дома – гаспадар!
Л. Геніюш


Тэма 11.

“Галоўны капітал Рэспублікі Беларусь – людзі”

Гатовы ўсё аддаць – 
І тым багаты.
Мы, беларусы,
Мы – народ такі.
Р. Барадулін

УСТУП
Варыянт 1.

Кожны народ у свеце мае свае асаблівыя рысы, свой непаўторны нацыянальны характар, дзякуючы чаму можна адрозніць паляка ад француза, немца ад іспанца. Сваю адметнасць, безумоўна, маюць і беларусы. Але не кожны чалавек зможа вылучаць пэўныя якасці свайго народа. Для гэтага неабходна ведаць яго гісторыю, культуру, побыт, традыцыі, быць назіральным. Такімі даследчыкамі душы свайго народа, яго псіхолагамі з’яўляюцца Якуб Колас, Янка Купала, Максім Гарэцкі, Кузьма Чорны, Іван Мележ, Уладзімір Караткевіч…

Варыянт 2.
Кожны народ мае свой характар, свае асаблівасці, якія адрозніваюць яго ад іншых народаў. Напрыклад, англічане вельмі стрыманыя і ніколі не паказваюць сваіх эмоцый. Немцы – педанты.Італьянцы–запальчывыя.
Які ж характар у нас, беларусаў? Што выдзяляе нас з астатняга чалавецтва? Адказаць на гэта пытанне нам дапамогуць творы выдатных майстроў слова: Якуба Коласа, Янкі Купалы, Івана Мележа, Кузьмы Чорнага, Уладзіміра Караткевіча…

Варыянт 3.
Ці думалі вы пра беларусаў не як пра сваіх бацькоў, братоў і сёстраў, сяброў або аднавяскоўцаў, а як увогуле пра людзей з асобным характарам? Ці задумваліся, які ён, беларус? Што гэта за народ? Давайце паразважаем разам.
Адказаць на гэта пытанне цяжка. Як і паўсюль, ёсць сярод беларусаў розныя людзі. Аднак усё ж можна назваць некаторыя досыць тыповыя рысы, уласцівыя народнаму характару.

АСНОЎНАЯ ЧАСТКА

Адметныя рысы беларусаў. 

Аднак беларусы не толькі добрыя працаўнікі, але і шчырыя, шчодрыя людзі. Яны гатовы прыйсці на дапамогу, калі ў каго здарылася бяда. 
Неад'емнай рысай беларускага характару з'яўляецца міралюбнасць, памяркоўнасць, талерантнасць да прадстаўнікоў розных нацый,  да людзей з іншым складам мыслення,  светаўспрымання.  Такім чынам, беларус –  гэта чалавек незласлівы,  незлапамятны і няпомслівы. Калі ён сустракае добразычлівае стаўленне да сябе, ён заўсёды адказвае тым жа.
Большасць беларусаў ва ўсе часіны вызначала шчырая любоў да зямлі,  да роднага кутка. Беларусь... Як шмат значыць гэтае слова для кожнага з нас. Гэта тое месца, дзе мы нарадзіліся, зрабілі першыя крокі, убачылі свет, дзе вучымся дабру, спагадзе, праўдзівасці. Амаль усе,  хто прыязджае на Беларусь, заўсёды падкрэсліваюць, што беларусы – народ шчыры, добразычлівы і вельмі гасцінны:
Мы ўсім сваёй гасціннасцю вядомы,
Надзейныя сябры і дружбакі.
І госць, і падарожны ў нас,
Як дома.
А злым і травы колюцца ў бакі.

Людзі зямлі беларускай — гэта шчырыя працаўнікі.

Людзі зямлі беларускай — гэта шчырыя працаўнікі, якія вызначаюцца ўтрапёнай любоўю да працы. Там, дзе другі можа апусціць рукі, беларус будзе цягнуць. Пастаяннае жыццё сярод лясоў, балот і азёраў вымушала беларусаў няспынна і шмат працаваць, пераадольваць разнастайныя перашкоды і цяжкасці, каб пракарміць сябе і сваю сям'ю. Прывязанасць нашых продкаў да зямлі была ледзь ці не містычнай. Імкненне мець ўласны кавалачак зямлі,  беражлівае,  любоўнае стаўленне да яе з'яўлялася адной з найбольш выразных рысаў беларускага нацыянальнага характару.

У. Караткевіч мог адрозніць беларуса ад іншых па абліччы і манеры трымацца. 

“Ці думалі вы самі пра беларусаў не як пра сваіх бацькоў, братоў і сёстраў, сяброў або аднавяскоўцаў, а як увогуле пра людзей з асобным характарам, як пра народ з аднолькавай мовай, мінулым, сучасным і будучым?” – з такім пытаннем звяртаецца Уладзімір Караткевіч да чытача ў нарысе “Зямля пад белымі крыламі”. Хаця, на думку аўтара, на такое пытанне амаль немагчыма адказаць, пісьменнік усё ж вылучае пэўныя рысы свайго земляка. Караткевіч мог лёгка адрозніць беларуса ад іншых людзей нават тады, калі чалавек не сказаў ніводнага слова, толькі па абліччы, па манеры трымацца, рухацца. Мяккім рысам аблічча аўтар супрацьпастаўляе вынослівасць, цягавітасць: “Там, дзе другі можа апусціць рукі, беларус будзе цягнуць. Іначай у старыя часы чалавек проста не выжыў бы сярод дрымучых лясоў і неабсяжных балот, на гэтай скупаватай зямлі”. 

Героі “Палескай хронікі” Івана Мележа адрозніваюцца вынослівасцю і цягавітасцю. 

Найбольш поўна такія рысы праяўляюцца ў герояў “Палескай хронікі” Івана Мележа, асабліва ў вобразе Васіля Дзятла. Праца, якой бы цяжкай ні была, прыносіла юнаку радасць, задавальненне. Менавіта праца давала магчымасць сцвердзіць сябе як мужчыну, стаць на ногі, быць гаспадаром.

Адна з рысаў беларусаў – ашчаднасць. 

Уладзімір Караткевіч у нарысе “Зямля пад белымі крыламі” вылучае і такую рысу беларуса, як ашчаднасць. Да разліку ў вядзенні гаспадаркі яго прывучыла няшчодрая зямля, каб нішто не прапала, каб усё ішло ў справу: і знойдзены цвік, і лясіна, і калода. Аднак памыліцца той, хто назаве беларуса скупым. Беларус адрозніваецца сваёй шчодрасцю, гасціннасцю. “Госць у хаце – Бог у хаце”, - здаўна гавораць у нас. Паспрабуй не прымі госця як належыць, апошняе, але аддай. 

Туга прыйшлося б беларусу без знаходлівасці. 

Уласціва нашым людзям і знаходлівасць, нават некаторая хітрасць. Так, без гэтых якасцей туга б давялося беларусу, жывучы пад дбайным прыгнётам, знаходзячыся на вечным перакрыжаванні дарог.

Алесь Руневіч з рамана “Птушкі і гнёзды” – сапраўдны беларускі волат.
Якасцямі сапраўднага волата надзелены герой рамана Янкі Брыля “Птушкі і гнёзды” Алесь Руневіч. Некалі дужы, моцны, як асілак, у палоне хлопец пачаў слабець, марнець. А голад цягнуў і цягнуў сваю нудную бясконцую песню. Тым не менш, калі баўэры выбіралі сабе работнікаў, то позірк Камрата адразу ўпаў на Руневіча: вось хто будзе працаваць да сёмага поту. Гэтыя вынослівасць, упартасць і дапамаглі Алесю прайсці праз пекла палону, не страціць пачуццё чалавечай годнасці і вярнуцца дамоў, на радзіму. 

Беларуса вылучае любоў да роднай зямлі. 

Менавіта любоў да роднай зямлі, кутка вылучае беларусаў сярод іншых народаў. Спакон веку бяспраўныя, забітыя, яны шчыра любяць сваю старонку і ніколі яе не прамяняюць. А як жа! Менавіта тут нарадзіўся, тут жылі дзяды і прадзеды, тут будуць жыць дзеці, унукі, праўнукі…
Найбольш адчуваецца сувязь з радзімай, калі знаходзішся далёка за яе межамі. Якім невыносным сумам, болем, тугою па бацькоўскай хаце, роднай сцяжынцы прасякнута паэзія эмігрантаў – Наталлі Арсенневай, Тодара Кляшторнага, Алеся Салаўя. Чым даўжэйшая разлука, тым ярчэй у памяці паўстаюць абрысы роднага краю.

ЗАКЛЮЧЭННЕ
Варыянт 1. 

Што ж уяўляе сабой беларус? Перш-наперш, ён працавіты, сціплы і адначасова моцны духам, сумленны, патрыёт сваёй зямлі. Яму ўласцівы гумар, народная мудрасць, павага да старэйшых, шанаванне продкаў і шмат іншых станоўчых рыс. Многія пісьменнікі стварылі цэлыя галерэі нацыянальных тыпаў, і кожны па-свойму непаўторны і арыгінальны

Варыянт 2. 
Такім чынам, баларуская душа надзвычай разнастайная, загадкавая і невычарпальная. Я вельмі ганаруся тым, што нарадзіўся на гэтай зямлі і з гонарам магу звацца “беларусам”! Такім чынам, я лічу, што людзі зямлі беларускай − гэта нацыя добрасумленных і працавітых, шчырых і таленавітых людзей. I я ганаруся тым, што я беларус.
Тэма 12.

Галоўныаб’ект мастацкай літаратуры – чалавек

УСТУП

Варыянт 1.

Чалавек — гэта вам не мумія,
чалавек — гэта сад з залатымі думамі…
Валеры Маракоў
Чалавек – самая дасканалая істота на Зямлі, вышэйшае тварэнне прыроды. У адрозненне ад іншых насельнікаў планеты ён надзелены розумам, здольнасцю мысліць, глыбока перажываць свае ўражанні ад жыцця. У яго незвычайна развіта пачуццё прыгожага, адчуванне хараства. Чалавек можа сам тварыць прыгожае. З-пад яго рукі выйшлі цудоўныя творы жывапісу, скульптуры, ім створаны выдатныя паэмы, вершы, раманы, песні, сімфоніі, кінафільмы – цэлы дзівосны свет, які называецца мастацтвам.

Варыянт 2.
Чалавек – гэта цэлы свет.Кузьма Чорны
Жыццё кожнага чалавека мае два бакі, складаецца як бы з дзвюх частак – матэрыяльнай і духоўнай. І абедзве яны вельмі важныя, хоць не ўсімі і не заўсёды гэта разумеецца правільна.
Ніхто не будзе аспрэчваць таго, што чалавек не можа жыць без задавальнення сваіх маральных патрэб, без ежы, жылля. Гэта – відавочна.
А без духоўных? Напрыклад, без таго, каб чытаць кнігі, хадзіць у тэатр і кіно, слухаць і самому спяваць песні і г.д.
Мастацтва, у тым ліку і мастацкая літаратура, жыццёва неабходна чалавеку. Як свежае паветра для дыхання, як сонечнае святло для жыццядзейнасці арганізма, яно стварае неабходныя ўмовы для паўнацэннага жыцця, для рознабаковага самавыяўлення.
Моцна ўздзейнічаючы на думкі і пачуцці, творы мастацтва дапамагаюць выпрацаваць свой погляд на рэчы, свае ўласныя да іх адносіны. Як сцвярджаюць самі пісьменнікі, мэта літаратуры – “дапамагчы чалавеку зразумець самога сябе, падняць веру ў сябе і развіць імкненне да ісціны, змагацца з пошласцю ў людзях, умець знайсці добрае ў іх, абуджаць у іх душах сорам, гнеў, мужнасць…” (М.Горкі). 

АСНОЎНАЯ ЧАСТКА

Мастацкая літаратура – чалавеказнаўства.
Мастацкую літаратуру Максім Горкі вобразна называў “чалавеказнаўствам”, “мастацкім даследаваннем” свету чалавека. Гэта таму, што галоўным аб’ектам яе цікавасці з’яўляецца чалавек. А спазнаць чалавека, яго адносіны да жыцця, характар, духоўны свет можна, разглядаючы ўмовы, у якіх ён жыве, яго ўзаемаадносіны з іншымі людзьмі, перадаючы яго думкі, перажыванні, пачуцці, паказваючы яго ўчынкі і паводзіны. Пазнанне літаратуры – складаная, адказная праца. У той жа час гэта і свята. Чытаючы, мы радуемся, абураемся, спачуваем, ненавідзім, любім.Чытаючы твор, мы ў думках ацэньваем героя, імкнемся яго зразумець.

Чалавек – аб’ект літаратуры.
Аб’ект літаратуры, яе аснову, як і іншых галін мастацтва, складае чалавек, свет чалавека, - унутраны і знешні, разнастайнасць чалавечых узаемаадносін і адносін да рэальнасці. Рэальнасць – гэта прырода нашымі вачыма. Але літаратура мае сваю спецыфіку ў параўнанні з мастацтвам жывапісу, скульптуры, музыкі, танца, тэатра і кіно. У ёй чалавек як носьбіт духоўнасці становіцца прамым аб’ектам пазнання, “будаўнічым матэрыялам літаратуры” (М. Горкі), чалавек выступае ў літаратуры як галоўны аб’ект намаганняў мастацкіх сіл. Літаратура – гэта ўнутраны свет чалавека, раскрыты сілай слова. Слова – гэта прыродны матэрыял, які непасрэдна належыць духоўнасці чалавека, і найбольш прыгодны для выражэння інтарэсаў чалавека.
Галоўны аб’ект літаратуры – чалавек. Але жыццё чалавека ў розных літаратурных творах адлюстроўваецца па-рознаму: у адных з іх разглядаюцца падзеі, умовы, абставіны, у якіх жыве чалавек (напрыклад, аповесць Янкі Брыля “Сірочы хлеб”, апавяданне Змітрака Бядулі “На Каляды к сыну”, Васіля Быкава “Незагойная рана”). Другія засяроджваюцца на пачуццях і перажываннях чалавека (звычайна так бывае ў вершах). Трэція паказваюць чалавека ў дзеянні, мы лепш разумеем яго праз выказванні, размовы з іншымі людзьмі (напрыклад, п’еса Алеся Гаруна “Датрымаў характар”). Хоць літаратура і адлюстроўвае жыццё рознымі спосабамі, але ў цэнтры ўвагі заўсёды знаходзіцца чалавек.
Літаратура асаблівую ўвагу засяроджвае на раскрыцці духоўнага свету людзей, выяўляе іх думкі, перажыванні, настроі ў сувязі з тымі ці іншымі падзеямі. У цэнтры мастацкага твора заўсёды знаходзіцца чалавек, нават тады, калі апісваюцца з’явы прыроды, навакольнага свету.

ЗАКЛЮЧЭННЕ

Варыянт 1.
Літаратура – гэта творчасць. Нідзе так поўна і выразна, наглядна не праяўляецца характар чалавечай індывідуальнасці, як ў літаратуры. Яна здольна адыгрываць асаблівую ролю ў развіцці творчых схільнасцей чалавека, яго імкнення да прыгажосці, у абуджэнні актыўных, дзейсных адносін да жыцця. Літаратура з’яўляецца магутным сродкам выхавання, духоўнага ўдасканалення людзей. Вось чаму яна прыцягвае да сябе такую вялікую ўвагу.

Варыянт 2.

Чалавек! Для чаго жыве ён на зямлі? Які шлях выбраць у гэтым бязмежным цудоўным жыцці? Адразу і не адкажаш, але кожны, безумоўна, разумее, што чалавек не можа жыць без дабрыні, спагады, сардэчнасці і чуласці. Да такога рашэння прыйшоў аднойчы герой трылогіі Якуба Коласа «На ростанях» Андрэй Лабановіч: «Чалавек павінен жыць дзеля дабра, ён павінен быць карысным людзям».

Быць чалавекам на зямлі
Зямля бацькоў дала мне права. 
Р. Барадулін

“Чалавек маленькага росту,
Чаму не рос, па чыёй віне?”
Чалавек адказвае проста:
“Гэта залежыць не ад мяне.”

“Чалавек маленькага розуму,
Мог ты быць разумнейшы ці не?”
Чалавек гаворыць цвяроза:
“Гэта залежыць не ад мяне.”

“Чалавек душы маленькай,
Мог ты лепшым быць ці не?”
Чалавек маўклівы нейкі,
Не адказвае ён мне.

Мабыць,  цяжкае пытанне.
Чалавек маўчыць нездарма.
Хібам нашым ёсць апраўданне,
Подласці апраўдання няма.  
А.Вярцінскі
Тэма 13.

Дзяржавы – суседкі РБ

УСТУП

Рэспубліка Беларусь размяшчаецца ў самым цэнтры Еўропы. Наша краіна знаходзіцца на скрыжаванні еўрапейскіх шляхоў. Гэта становішча спрыяе развіццю гандлёвых і культурных зносін з іншымі краінамі,  а лёс нашага народа цесна пераплятаецца з лёсам народаў суседніх краін.  Хто ж нашы суседзі? 3 Беларуссю мяжуюць Расія, Украіна, Польшча, Літва і Латвія. Вось як пра гэта сказаў вядомы беларускі паэт Юрась Свірка: 

Мяжуе з Польшчай, Украінай,  
Расіяй, Латвіяй, Літвой.  
Твой родны край, твая Айчына –  
Жыццё тваё і гонар твой.


АСНОЎНАЯ ЧАСТКА

Каб даведацца, што цікавае можна ўбачыць ў суседніх краінах, мы адправімся  ў касмічнае падарожжа. 

Расія

Напачатку мы выпраўляемся ў Расію,  з якой Рэспубліка Беларусь здаўна развівала палітычныя, эканамічныя  і культурныя сувязі. «Расія… Словам Пушкіна пявучым з дзяцінстваў калыхала нас”, – прызнаваўся наш зямляк  Пятрусь  Броўка.  З вышыні добра відаць буйнейшая краіна свету, якая працягнулася з поўначы на поўдзень больш чым на 4000 км, а з захаду на ўсход амаль на 10000 км.  Мы бачым, што Расія мяжуе з 16 краінамі свету. Сапраўды, вялікая матухна-Расія, і пра гэта сведчылі беларускія літаратары: “Ад Верхаянска да Алтая які разгон, якая шыр! Тут для жыцця ўсяго хапае, о, наша матухна-Сібір!” (Янка Непачаловіч), “Я горы палюбіў, з якімі калісьці Лермантаў дружыў” (Марк Смагаровіч), “Снягоў раскінуўшы абрус, у небе дрэмлеш непадступна, халодны, горды, непадкупны, чаго пакрыўдзіўся, Эльбрус?” (Мар’ян Дукса), “Над Дняпром, над Волгай, над Масквой-ракою – скрозь жыццё пульсуе, шпаркае такое” (Уладзімір Дубоўка).
Глядзіце, як змяняецца краявід. Большую частку еўрапейскай тэрыторыі займаюць раўніны, між якіх відаць звілістыя стужкі рэк, балоты, пласкагор'і. Горныя ж хрыбты, акрамя Уральскіх, знаходзяцца ў Азіі. На Далёкім Усходзе бачым шматлікія вулканы.
Хочаце наведаць гарады-мільянеры? Калі ласка. У Расіі іх дванаццаць. Гэта Масква, Санкт-Пецярбург, Ніжні Ноўгарад, Екацярынбург, Самара, Новасібірск…
Нашу ўвагу прыцягнулі вышкі. Буравыя вышкі. Гэта ідзе здабыча нафты. Па вытворчасці асобных відаў прадукцыі (нафта, прыродны газ, электраэнергія, чыгун, жалезная руда, серная кіслата і г. д.). Расія займае вядучыя месцы ў свеце. Адно з першых месцаў займае краіна па вытворчасці і экспарту каляровых металаў (нікель, плаціна, кобальт, паладый).
Палюбуемся славутымі мясцінамі нашай краіны-суседкі. З вышыні бачым шматлікія гістарычныя і архітэктурныя помнікі, старажытныя рускія гарады, якія ўваходзяць у Залатое Кальцо Расіі.  Авось мы над Санкт-Пецярбургам. Любуемся Ісакіеўскім саборам, помнікам Пятру I, Эрмітажам, дзе знаходзіцца адзін з багацейшых музеяў свету з калекцыямі жывапісу, мэблі, скульптуры, знакамітым Летнім садам. Імгненне – і мы ў захапленні ад прыгожых фантанаў Царскага Сяла, Пецяргофа. Безумоўна, што той, хто падарожнічае па Расіі, не можа не наведаць яе сталіцу. Мы таксама ўжо ў Маскве. Пад намі Красная плошча з Лобным месцам, сабор Васілія Блажэннага, Крэмль (гордасць Расіі) са шматлікімі музеямі і храмамі, вядомыя Цар-колакал і Цар-пушка, Гістарычны музей, Траццякоўская галерэя, Рускі музей... Усяго і не пералічыш адразу! А мы перамяшчаемся далей і ўжо бачым  курорты Каўказа з мінеральнымі водамі і курорты Чарнаморскага ўзбярэжжа Расіі з цудоўнымі пляжамі, горныя турбазы…

 Украіна

 Некалькі імгненняў - і мы  на тэрыторыі нашай суседкі Украіны.
Слова «Украіна» - славянскага паходжання, і азначала першапачаткова «край», «зямля», «тэрыторыя». Упершыню назва з'явілася ў «Кіеўскім летапісе»: «… и плакали по нему все переярославцы… За ними же Украина много потосковала…».
Па плошчы Украіна займае сорак чацвёртае месца ў свеце і першае месца — сярод еўрапейскіх краін. Сталіца – горад Кіеў.На тэрыторыі краіны знаходзяцца Карпацкія і Крымскія горы. Галоўная рака Украіны — Днепр. Перасякаючы Украіну з поўначы на поўдзень, яна дзеліць краіну на дзве прыкладна роўныя часткі. Іншыя буйныя рэкі — Днестр, Паўднёвы Буг, Дунай. На тэрыторыі Украіны знаходзіцца больш за тры тысячы азёр. Самае вялікае — Сасык, знаходзіцца ў Адэскай вобласці, самае глыбокае  — Свіцязь.
Найважнейшымі мінеральнымі багаццямі Украіны з’яўляюцца вугаль, што ў Данбасе, жалезныя  і марганцавыя руды. Ёсць радовішчы нафты і газу, а таксама калійных соляў. На поўдні краіны – вялікія радовішчы крэйды і кааліну.
Украіна мае цікавую шматвяковую гісторыю. Яе архітэктурныя помнікі могуць расказаць пра барацьбу з качавымі плямёнамі, аб прыняцці хрысціянства, паказаць казацкае барока…Варта  ўспомніць прыгожыя палацы(Лівадзійскі,Варанцоўскі,Масандроўскі,Бахчысарайскі), цэрквы, якія ўражваюць сваёй дасканаласцю (Кіева-Пячэрская Лаўра,Фаросская царква, Свята-Успенская Пачаеўская Лаўра), непрыступныя крэпасці ( Камянец-Падольскі, Хоцін), цудоўныя замкі (Мукачаўскі, Ужгарадскі, замак графа Шэнборна).
Сафійскі сабор закладзены ў 1037 годзе  як галоўны храм кіеўскіх метрапалітаў. Старажытнейшая і буйнейшая пабудова часоў Івана Грознага. Складзены з плінфы – шырокай і плоскай абпаленай цэглы. З трох бакоў акружаны двухяруснымі галярэямі, у сярэдзіне унутр якіх падбудаваны дзве вежы, іх лесвіцы  вядуць на прасторныя хоры. 
Кіева-ПячэрскаяЛаўра -адзін з першых манастыроў на Русі. Заснаваны ў 1051 годзе. Будоўля пачалася ў адзінаццатым і доўжылася яшчэ дзевяць стагоддзяў. Назва “Пячэрская” ад слова “пяшчэры”, у якіх сяліліся першыя манахі. Лаўра – ганаровае званне, якое надавалася влікім і значным манастырам. Тут былі створаны выдавецтва і іканапісная майстэрня.
Бахчысарайскі фантан называюць яшчэ “Фантанам слёз”. Згодна падання, быў пабудаваны па загадзе крымскага хана Гірэя ў 1764 годзе, у гонар загінуўшай каханай Дзіляры. У верхняй чашы фантана заўжды ляжаць дзве ружы, якія кожную раніцу прыносяць супрацоўнікі музея. Да легенды стварэння фантана звярталіся Аляксандр Пушкін, Адам Міцкевіч, Леся Украінка.
	Украіна – гэта радзіма Тараса Шаўчэнкі і братоў Клічко, акадэмікаў Патона і Каралёва, зямля, якая перажыла Чарнобыль і голад 30-х гадоў…Але аб гэтым у іншы раз, бо мы ўжо над Польшчай.

Польшча

Польшча - дзяржава сярэдніх памераў ва Усходняй Еўропе, у якой жыве амаль 40 мільёнаў чалавек, пераважная большасць з якіх палякі. 
Па легендзе, заснавальнік польскай дзяржавы Лях пабачыў у гняздзе высакароднага арла. Яму так спадабалася птушка, што яе выяву – як сімвал розуму, моцы і вынослівасці – ён размясціў на свой баявы сцяг. Пазней загадаў закласці горад, які атрымаў назву Гнезна. Цяпер выяву гэтай птушкі можна ўбачыць на польскіх злотых, на дзяржаўных сімвалах краіны.
Большасць палякаў – католікі. На тэрыторыі Польшчы больш за дзвесце рэлігійных будынкаў, якія называюцца – санктуарыямі. Прысвечаны яны Дзеве Марыі. Яе цудатворная ікона альбо выява ёсць у кожным санктуарыі, побач знаходзяцца жыватворныя крыніцы. Самы вялікі санктуарый Ліхень змяшчае трыццаць тысяч вернікаў. Кажуць, што ў 1079 годзе, на Вялікдзень, тут з’явілася Божая Маці.
Польшча -  прамыслова-аграрная краіна, у якой робяць вагоны для цягнікоў, трамваі, рыбалоўчыя караблі і нават невялікія самалёты. Беларусы добра ведаюць польскія лекі, ліфты “Otis” і лямпачкі ”Osram”. Польскія прадукты вядомы па ўсёй Еўропе і ў нас у Беларусі (цвёрдыя і мяккія сыры, сокі, замарожаныя сумесі з гародніны). 
Палячка Марыя Складоўская-Кюры двойчы станавілася лаўрэатам Нобелеўскай прэміі. У 1898 годзе Марыя Складоўская-Кюры і яе муж П’ер Кюры выдзелілі з уранавай руды хімічны элемент, які ў гонар сваёй радзімы назвалі палоніем. 

Літва

Пад намі вялікая блакітная пляміна.  Няўжо Балтыйскае мора? Так, і мы бачым Літву – найбуйнейшую з трох Прыбалтыйскіх краін. Яна мае выхад да Балтыйскага мора. Заходняя Літва і літоўскі шэльф Балтыйскага мора — перспектыўныя раёны здабычы нафты і прыроднага газу. У Літве больш за 5 тыс. азёр. Большасць рэк належаць басейну Нямунаса (Нёмана), галоўнай ракі Літвы. Самыя буйныя гарады Літвы Вільнюс, Каўнас, Клайпеда. 
Упершыню Літва згадваецца пад 1009 г. На поўдні і ўсходзе Літва непасрэдна межавала з Руссю — Полацкай зямлёй і Гарадзенскім княствам, зазнала іх значны ўплыў і мела з імі сталыя стасункі, плаціла даніну Полацкаму княству, літоўцы ўдзельнічалі ў ваенных паходах полацкіх князёў.
Літва - краіна са шматвяковай гісторыяй, дзе можна любавацца спічакамі шматлікіх касцёлаў і велічнымі вежамі старажытных замкаў. Каб пераканацца ў гэтым, наведаем самы вялікі горад Літвы і яе сталіцу – Вільнюс. Старажытны Вільнюс развіваўся ў даліне ракі Нярыс каля Верхняга замка на гары і Ніжняга замка ля яе падножжа, паміж якімі "вырас" Стары горад з заблытанай веерападобна сеткай вуліц. У нашы дні Стары горад Вільнюса - адзін з самых вялікіх у Еўропе і асноўная славутасць краіны (з 1994 г. унесены ў спіс Сусветнай культурнай спадчыны ЮНЕСКА). 
Вільнюс называюць горадам барока. Галоўнымі славутасцямі сталіцы з'яўляюцца рэшткі Верхняга замка (замак Гедыміна, XIV-XV стст.), Стары арсенал (XVI ст.) і плошчаГедымінаса са статуяй заснавальніка горада - Вялікага князя Гедыміна (1316-1341 гг. ) ля падножжа Замкавай гары. Сімвал горада - вежа Гедымінаса з аглядавай пляцоўкай. Цэрквы і касцёлы - сапраўдная візітная картка Вільнюса. Ні ў адным іншым горадзе Усходняй Еўропы на такой  невялікай плошчы няма столькі  цудоўных храмаў. Вільнюс па праве лічыцца адным з найбуйнейшых выставачных і музейных цэнтраў Еўропы. Але нам нельга затрымлівацца тут, бо трэба пабываць  і ў іншых гарадах Літвы. Таму спачатку адправімся ў Каўнас (Коўна) -другі па велічыні горад Літвы, знакаміты сваёй сярэднявяковай архітэктурай, музеямі чарцей і Чурлёніса, а потым у Клайпеду  - буйны незамярзаючы марскі порт на беразе Куршскага заліва і адзін з самых старажытных гарадоў, які заснаваны ў 1252 г.

Латвія

Мы і не заўважылі, як трапілі ў суседнюю дзяржаву, бо розніцы ў характары навакольнай мясцовасці амаль ніякай няма. Толькі Латвія знаходзіцца ў цэнтры сярод трох Прыбалтыйскіх краін.
Сучасныя курорты, амаль паўсотні старых замкаў, знакаміты бурштын, маляўнічыя ландшафты, даліны ракі Гауя, берагі Даўгавы і Салаца, Відземскае і Курземскае ўзбярэжжа Рыжскага заліва, маляўнічыя азёры Еша і Рэзнас - усё гэта складае непаўторнае аблічча краіны. У гэтай краіне захоўваюць народныя традыцыі і шэдэўры архітэктуры.
	Сталіца Латвіі – Рыга –  горад багатай гісторыі і культуры, сапраўдны помнік архітэктуры пад адкрытым небам, цэнтр народнай музычнай творчасці і пляцоўка для правядзення сотняў кірмашоў і фестываляў. Сімвалам горада з'яўляецца знакаміты Домскі сабор (1211) з адным з найбуйнейшых у свеце арганаў. Таксама цікавыя невялікі раён “Старая Рыга”, сад Віестура з усталяванымі ў гонар перамогі Расіі над Напалеонам Аляксандраўскім варотамі ля ўваходу, комплекс адпачынку Лідо, аквапарк "Акваландыя" і парк уздоўж гарадскога канала. 
Не меншую вядомасць, чым сталіца, маюць балтыйскі курорт Юрмала, які працягнуўся ўздоўж Рыжскага заліва цэлай чарадой курортаў і санаторыяў, Вентспілс  - буйны прамысловы і гандлёвы цэнтр, марскі порт, Даўгаўпілс – горад ля мяжы з Беларуссю.
Этнакультурныя сувязі беларускага i латышскага народаў маюць даўнія традыцыі, асабліва ў памежных раёнах. На тэрыторыі, дзе жылі латгалы, знаходзіўся старажытны горад Герцыке, які належаў Полацкаму княству. У XIII ст. жыхары Полацкай зямлі разам з латгаламі і інш. плямёнамі змагаліся супраць нямецкіх рыцараў, што ўварваліся ў Прыбалтыку (гэта адлюстравана ў рамане Леаніда Дайнекі «Меч князя Вячкі»).
Нашых землякоў вабіла тое, чаго няма ў нас. Напрыклад, Хведара Жычку – мора: “Родная Балтыка! Сінь… Маякі… Любяць цябе нездарма маракі”. 

ЗАКЛЮЧЭННЕ

Занадта многа часу спатрэбілася б для таго, каб пабачыць усё цікавае, што ёсць у суседніх краінах. Адно можна сказаць на развітанне: калі заўтра мы працягнем наша касмічнае падарожжа, нам зноў адкрыецца шмат новага, незвычайнага, бо такое наша жыццё.
Развіццё дружалюбных, раўнапраўных і ўзаемавыгадных адносін з cуседнімі краінамі з’яўляецца адным з прыярытэтаў беларускай знешняй палітыкі. На жаль, здараюцца непаразуменні ва ўзаемаадносінах нашых краін. Але аснова – дружба, еднасць народаў– застаюцца непахіснымі. На ёй і трэба будаваць нашы ўзаемаадносіны.






















Тэма 14.

Гісторыя маёй сям’і

УСТУП

Варыянт 1.

Нашы продкі ведалі свае карані: беларуская шляхта з гонарам узгадвала пра сваіх родапачынальнікаў, сяляне лічылі абавязковым веданне свайго радаводу да пятага – сёмага калена. На жаль, сёння мала хто зможа расказаць пра тое, кім былі яго прадзеды, але ж кожная сям’я мае сваю адметную гісторыю і кожны здольны пачаць шлях да захавання ўнікальнай гісторыі свойго роду,  для пачатку распытаўшы аб справах мінулых сваіх дзядуль і бабуль. Менавіта такія аповедыз’яўляюцца асновай, на якой грунтуюцца першапачатковыя генеалагічныя даследаванні.

Варыянт 2.

Аднойчы, перагортваючы сямейны альбом, я зноў звярнуў увагу на фотаздымак, на якім зафіксавана вялікая і дружная сям'я. Я і раней бачыў яго, але на гэты раз ён зацікавіў мяне асабліва. Як часта чуем мы словы: «дом», «сям'я», часам не надаючы ім ніякага значэння. Чым сталей мы становімся, тым больш задумваемся над значэннем гэтых слоў і, не зазіраючы ў тлумачальны слоўнік, спрабуем даць сваё вызначэнне. Мы не задумваемся, але паступова паняцце «дома» і «сям'і» становіцца адным агульным, амаль непадзельным словазлучэннем. 

Варыянт 3.

“Хочаш быць шчаслівым, будзь ім”. Такі дэвіз выбрала для сябе мая сям’я. Так і ідзе з ім па жыцці, прытрымліваючыся нават тады, калі ўзнікаюць непрыемнасці. А той, хто ведае вясёлую, аптымістычную, творчую сям’ю, незнарок і сам зараджаецца ад іх энергіяй і пазітывам.

АСНОЎНАЯ ЧАСТКА

Легенды маёй сям’і.

Ты чуў ад сваякоў неверагодныя апавяданні пра сваіх продкаў і жадаеш даведацца, ці было тое на самой справе? Ці спадзяешся, што належыш да знакамітага і заможнага ў мінулым роду, прадстаўнікі якога шчыра паклапаціліся пра цябе, схаваўшы пад якім-небудзь старым дубам радавы скарб?

Гісторыя кожнай сям’і – гэта гісторыя  нашай краіны.

 Не абавязкова шукаць незлічонае багацце і дакументы, якія пацвярджаюць  высакароднае паходжанне, бо гісторыя кожнай сям’і, кожнага роду хавае шмат таямніц, раскрываючы якія пачынаеш усведамляць, што сапраўдны скарб і самае вялікае багацце - гэта наша мінуўшчына, і, па вялікаму рахунку, гэта спадчына не толькі тваёй сям’і, але і той зямлі, на якой жылі твае продкі.Мне было б цікава прасачыць сувязь гісторыі маёй сям'і з гісторыяй радзімы.

Генеалагічныя даследаванні – цікавы краязнаўчы матэрыял.

Кожны зможа распавесці нам пра свае карані і падзяліцца сваімі ўражаннямі. Для гэтага неабходна толькі распытаць у сваякоў пра сваіх продкаў, і для больш грунтоўнага вывучэння сваёй сям’і звярнуцца да архіваў і іншых крыніц інфармацыі. Не забывай, што твае генеалагічныя даследаванні – цікавы краязнаўчы матэрыял, бо стварэнне ўласнага радаводу спрыяе адкрыццю новых старонак ў гісторыі нашай бацькаўшыны! Выйдзі з ценю небыцця!

Традыцыі і звычаі маёй сям’і.

Я думаю, што чым больш традыцый у доме, тым мацней сям'я. Бо ў адну вялікую сям'ю ўваходзяць бабулі і дзядулі, цёткі і дзядзькі, шматлікія пляменнікі. Усіх іх аб'ядноўваюць роднасныя адносіны, жаданне мець зносіны адзін з адным, дзяліцца радасцямі і разам перажываць няўдачы. 

Адпачынак у маёй сям’і.

Сям’я не любіць сядзець на месцы: вандроўкі, прагулкі на прыродзе, паходы сталі часткай іх жыцця. І ўсюды дзеці разам, ні на хвіліну не адлучаюцца. Мінулым летам здзейснілі аўтавандроўку на Азоўскае мора, зараз думаюць, куды падацца сёлета.

Кожны ў сям’і – творчая асоба.

У маёй сям’і  ўсе цудоўна спяваюць. Сама гаспадыня ўмела вяжа, вышывае, любіць радаваць родных незвычайнымі і смачнымі стравамі.  Ні адно сямейнае свята не абыходзіцца без цёплых размоў, разгляду фотаздымкаў, радасных падарункаў.

ЗАКЛЮЧЭННЕ

Варыянт 1.

Цяпер я ўжо разумею, што дом - гэта месца, дзе цябе заўсёды  зразумеюць, дапамогуць і падтрымаюць.
Хутка праляцяць школьныя гады. Апынуўшыся ў іншым горадзе, мы будзем сумаваць па нашым доме. І заўсёды будзем ведаць, што дом - гэта наша сям'я, у якой заўсёды нас чакаюць. Дом абавязкова будзе чакаць нас, патанаючы кожную вясну ў зеляніне вішань і таполяў, квітнеючы шматлікімі фарбамі матуліных вяргіняў. 
Дом увесь час будзе галоўнай каштоўнасцю ў маім  жыцці. 

Варыянт 2.

 Шчаслівы той чалавек, які з усмешкай ідзе на работу і з усмешкай вяртаецца дадому. Шчасце тады ў сям’і, калі ў ёй шмат дзяцей, пануе любоў, павага, узаемавыручка і падтрымка. Мы ніколі не сварымся, пра ўсе падзеі, радасці, непрыемнасці, якія адбыліся з намі за дзень, расказваем увечары за кубачкам гарбаты. Гэта і ёсць сакрэт нашай шчаслівай і дружнай сям’і.

Шчаслівы той, хто шчаслівы ў сябе дома. 
Л.М.Талстой

Калі жывуць яшчэ бацькі,                                                                                          Заўсёды знойдзеш ты прытулак.                                                                                         Яны твой тыл і паратунак,                                                                                                    Калі жывуць яшчэ бацькі. 
А. Грачанікаў

Мы жывём за бацькоў, за дзядоў і за прадзедаў,
Многа дадзена нам, многа спросіцца з нас. 
П. Броўка

Калі марнею ад нягод
І сэрцу цесна,
Я ўспамінаю радавод
І продкаў песні. 
Яны ідуць за годам год
З мячом і плугам.
О мой нязводны род,
Ён моцны духам. 
А. Пісьмянкоў

Трэба дома бываць часцей,
Трэба дома бываць не госцем,
Каб душою не ачарсцвець,
Каб не страціць святое штосьці. 
Р. Барадулін

























Тэма 15.

Калі я скончу школу…


Жыві, шукай, усё рабі як след,
Каб на Радзіме твой свяціўся след. 

Сяргей Грахоўскі
УСТУП

Варыянт 1.

Рашучы крок.
Рашучы крок. Зрабiць яго складана,
Але ён неабходны у жыццi,
Не сыплецца даўно ўжо з неба манна,
З iм толькi можна к поспеху дайсцi.

Не адмаўляцца ад яго нiколi,
Аб шанцу, каб пасля не шкадаваць,
I не карыць сваёй няшчаснай долi,
Дарэмна, каб душу не мардаваць.

Калi сваю мажлiвасць упускаеш,
Занадта горкi дасць жыццё урок,
Мог мець што-небудзь, ды пакуль не маеш,
Бо не зрабiў рашучы важны крок…
Анатолій Балуценка

Варыянт 2.

 Лёс кожнага чалавека  адметны і непаўторны. Кажуць: “Што ні чалавек, то свой лёс, свая біяграфія, сваё жыццё”. А яшчэ ёсць павер’е, што ад свайго лёсу не ўцячэш, ад яго не схаваешся. Нібыта лёс чалавека ўжо прадвызначаны з дня яго нараджэння. Можа, яно і так, але я веру і ў тое, што кожны чалавек — каваль свайго і лёсу, і шчасця. Атрымліваецца, плывуць некаторыя людзі па волі лёсу, як нейкі лёгкі прадмет па цячэнні ракі. Іронія лёсу заносіць іх у ціхую завадзь. А тыя, хто нястомна працуе над сабой, хто выхоўвае ў сабе байцоўскі характар, хто развівае свае прыродныя здольнасці і талент, дасягаюць  вышынь прызнання. 


АСНОЎНАЯ ЧАСТКА

Легенда пра прызначэнне чалавека.

Пяць мудрацоў заблудзіліся ў лесе.
  Першы сказаў: 
– Я пайду ўлева – так падказвае мне мая інтуіцыя.
Другі сказаў: 
– Я пайду ўправа – нездарма лічыцца, што “права” ад слова “праўда”.
Трэці сказаў:   
– Я пайду назад – мы адтуль прыйшлі, значыць, я абавязкова выйду з лесу.. 
Чацвёрты сказаў: 
– Я пайду наперад – трэба рухацца далей, лес абавязкова закончыцца, і адкрыецца штосьці новае.
Пяты сказаў: 
– Ёсць лепшы спосаб. Пачакайце мяне.
Ён знайшоў самае высокае дрэва і ўзлез на яго. Пакуль ён лез, усе астатнія разышліся,  кожны ў свой бок.  Зверху ён убачыў, куды трэба ісці, каб хутчэй выбрацца з лесу. Цяпер ён нават мог сказаць, як хутка дабяруцца да  краю лесу іншыя мудрацы. Ён падняўся вышэй і змог убачыць самы кароткі шлях. Ён зразумеў, што аказаўся над праблемай і рашыў задачу лепш за ўсіх! Ён ведаў, што ўсё зрабіў правільна. А іншыя – не. Яны былі ўпартымі, яны яго не паслухалі. Ён быў сапраўдным Мудрацом!
Але ён памыліўся.
Усе паступілі правільна.
Той, хто пайшоў улева, трапіў у самы гушчар. Яму прыйшлося галадаваць і хавацца ад дзікіх звяроў. Але ён навучыўся выжываць у лесе, стаў часткай лесу і мог навучыць гэтаму іншых.
Той, хто пайшоў управа, сустрэў разбойнікаў. Яны адабралі ў яго ўсё і прымусілі грабежнічаць разам з імі. Але праз некаторы час ён паступова разбудзіў у рабаўнікоў тое, пра што яны забыліся – чалавечнасць і спачуванне. Раскаянне некаторых з іх было настолькі моцным, што пасля яго смерці яны самі сталі мудрацамі.
Той, хто пайшоў назад, праклаў праз лес сцежку, якая хутка ператварылася ў дарогу для ўсіх жадаючых атрымаць асалоду ад лесу, не рызыкуючы заблудзіцца.
Той, хто пайшоў наперад, стаў першаадкрывальнікам. Ён пабываў ў тых мясцінах, дзе не бываў ніхто, і адкрыў для людзей новыя магчымасці.
Той, хто ўзлез на дрэва, стаў спецыялістам па знаходжанні кароткіх шляхоў. Да яго звярталіся ўсе, хто хацеў хутчэй рашыць свае праблемы, нават калі гэта не прывядзе да развіцця.
Так пяцёра мудрацоў выканалі сваё прызначэнне.

Разважанне вучня пра яго прызначэнне.

Што для мяне прызначэнне? Любімая прафесія? Выкананне пэўнай місіі? Самаразвіццё? Пошук  шчасця? Напаўненне пустаты жыцця нейкім сэнсам? Рабіць тое, што падабаецца?... Напэўна, любы адказ будзе правільным.
Пуало Коэльё сцвярджаў, што кожны чалавек мае права сумнявацца ў сваім прызначэнні і час ад часу адступаць ад яго. Адзінае, чаго нельга рабіць, - гэта забываць пра яго. 
Час не стаіць на месцы, вось і я вучуся ў 9 класе. Зусім хутка дарослае жыццё, якое адрозніваецца ад свету дзяцінства. І перш за ўсё –  поўнай і свядомай адказнасцю за кожны зроблены крок. З аднаго боку, гэта прыемна, бо адчуваеш сябе дарослай, з другога — трывожна, бо хутка побач не будзе маіх аднакласнікаў і любімых настаўнікаў, і адказна — трэба выбіраць далейшую дарогу, па якой давядзецца ісці самастойна. Жыццё не дзіцячая забава, дзе, раскідаўшы цацкі, заўсёды ўсё можна пачаць спачатку. Ні адно яго імгненне, на жаль, нельга вярнуць, пражыць па-новаму. Хаця часам так хочацца…

Пасля заканчэння школы я мару…

,, Добра быць у дарозе, якую ты сам сабе выбіраеш”,−пісаў Якуб Колас…

На нас спадзяюцца.

Бацькі і дзяржава хочуць, каб мы  спаўна пазналі складаны свет вакол сябе, каб палюбілі сваю Радзіму, каб паспяхова закончылі сярэднюю школу, каб былі добрымі, паслухмянымі, спагадлівымі. Ці гатовы мы да такіх выпрабаванняў? Прыклад ёсць з каго ўзяць. Партызанскі разведчык піянер Марат Казей у свае пятнаццаць гадоў здзейсніў подзвіг і стаў Героем Савецкага Саюза. Помнік яму ўстаноўлены ў адным з паркаў Мінска. Славу неўміручай Брэсцкай крэпасці разам з бацькамі здабывалі мужныя дзеці Пеця Васільеў, Коля Новікаў, Нюра Кіжаватава, Валя Зенкіна, Валодзя Ізмайлаў. І ў мірныя дні дзеці Беларусі вучацца ўслаўляць сябе і сваю Радзіму. Юныя спевакі Ксенія Сітнік і Аляксей Жыгалковіч сталі пераможцамі на міжнародных дзіцячых фестывалях Еўрабачання. Я не думаю, што ўсё галоўнае ў  жыцці яшчэ наперадзе, у заўтрашнім дні. Трэба дастойна жыць сёння, у дзяцінстве. Даражыце кожным днём. Яны – непаўторныя.

ЗАКЛЮЧЭННЕ

Варыянт 1.

Маленькі прамежак часу адводзіцца на наша жыццё, а ў адносінах да космасу і, наогул, ён зводзіцца ў адно імгненне. I, на маю думку, пражыць гэта імгненне трэба так, каб пакінуць свой след, светлы і глыбокі, у сэрцах людзей, на «сэрцы» Зямлі. І след гэты называецца памяццю, і толькі ёй падаравана вечнасць. Усе  добрыя справы не на карысць сабе, а дзеля іншых, зробленыя не за плату, а па жаданні сэрца, доўга жывуць, гараць нязгасным полымем павагі і ўдзячнасці. Гэтыя справы — сляды, якія называюцца памяццю людской, што дапамагае, падбадзёрвае ў цяжкія хвіліны, у жыццёвую сцюжу, бо вяртаецца да сэрца бумерангам, нясе на сваіх крылах сілу ўдзячнасці іншых людзей, якім  калісьці працягнуў руку падтрымкі, а, магчыма, і проста падараваў светлую ўсмешку надзеі. 
Варыянт 2.
Жыццёвы лёс у кожнага чалавека, сапраўды, свой, можа, ён і даецца ў падарунак з нараджэннем, але ключ ад свайго лёсу кожны мусіць шукаць сам. Я жадаю ўсім і сабе ў гэтых пошуках нестаміцца і абавязкова знайсці яго.
Ты шчодры будзь! Хтось не забудзе
І ўспамяне цябе калісь.
Ты не шкадуй нічога людзям,
Калі што людзям на карысць.

